
XƆXƆKPƆKPƆ LE BLIBODEDE
ME, LE DZIDZƆ ME

 Dzi le dzɔyem fiẽ sia, ake, be mado gbe na mi le mía Aƒetɔ Yesu
lɔlɔã ƒe Ŋkɔ me, Mawu ƒe Vi si fɔ tsi tre la. Eye Eƒe Anyinɔnɔ

le afisia xoxo esime mege ɖe eme, eyata míele mɔ kpɔm be míakpɔ
agbɔsɔsɔ, geɖe fũ, “wu nusianu si míate ŋu awɔ alo asusu gɔ̃ hã,” fiẽ
sia, bena Mawu atrɔ Eƒe yayrawo akɔ ɖe mía dzi, ado Yesu Kristo ɖe
dzi le mía dome.
2 Menɔ nu ƒom zã eve mamleawo…Kwasiɖagbe zãme mesusu be
míewɔ dɔyɔyɔ takpekpe, eye le Dzoɖagbe zãme la menɔ mawunya
gblɔm. Eye meɖe gbeƒã…Medze tanya aɖe gɔme, Kwasiɖagbe ŋdi, le
agbadɔa me. Eye mesusu be, esime míele lalam le afisia na ameha
aɖe be woadzi ɖe edzi vie la, maɖe nye seselelãmewo agblɔ le mɔ
aɖe nu. Menye…
3 Ŋkeke siawo dometɔ ɖeka, ne Mawu lɔ,̃ eye wòkpe ɖe ŋunye la,
madi ko be mawɔ dutoƒo takpekpe geɖewo ale be mia—miaga…mage
ɖe eme ko aɖe gbeƒã alo afia Ŋɔŋlɔwo, eye mawɔ yɔyɔ va vɔsamlekpui
gbɔ, eye mayi vɔsamlekpui gbɔ ado gbe ɖa ɖe amewo ta, eye abe
alesi mí Baptiste tsigãdzitɔwo míewɔna tsã ene. [Amea ɖe gblɔ be,
“Amen.”—Tala.] Baptistetɔ eve ko mese wogblɔ be, “Amen.” Ekema
afika mi katã miele, fiẽ sia?

Amea ɖe gblɔ be, “Nɔviŋutsu Branham, ɖe ènye Baptistetɔa?”
Ebe, “Ɛ̃ ɖe,” megblɔ nenema.

4 Menɔ mawunya gblɔm le Arkansas afisia, ɣeaɖeɣi. Ŋutsu aɖe,
ŋutsu tsitsi aɖe, kpɔ dɔyɔyɔ. Enye…wowɔ…Enye Nazarenetɔ. Etsɔ
eƒe butɔtiwo ɖe megbe, le ŋufɔke, henɔ tsa ɖim le dua me, kple
dzesikpe a—aɖe ɖe edzi be, “Mawu ɖem le esia si me, etsɔ zãme.”
Ke ekplibɔ vevie ŋutɔ. Mienɔ Little Rock. Ke enɔ nenema ƒe geɖewo.
Eye amesiame nyae, elabena enɔ tsatsam, eye wòtsɔa eƒe kuku dana
ɖi, atsɔ nuŋlɔtiwo kɔ ɖe eme anɔ dzadzram. Eye amesiame nyae, ale
nua dze egɔme ko, hewɔ nu gãa ɖe le dua me.
5 Eye le zã evea ɖewo megbe la, menɔ mawunya gblɔm, eye—eye
wòtsi tre. Egblɔ be, “Lala vie, Nɔviŋutsu Branham, aɖe fu nawò ne
mebia nyaa ɖe wòa?”

Megblɔ be, “O, amegã.”

6 Eye wògblɔ be, “Enyo,” egblɔ be, “esi—esi mese ènɔ mawunya
gblɔm la, menya be ènye Nazarenetɔ.” Egblɔ be, “Emegbe mekpɔ
Pentekosteawo katã le afisia, eye amea ɖe gblɔ nam be ènye
Pentekostetɔ.” Egblɔ be, “Mese ègblɔ, eteƒe medidi o be, yenye
Baptistetɔ.” Egblɔ be, “Nyemese esia gɔme o ɖe.”
7 Megblɔ be, “Enyo, ele bɔbɔe. Menye Pentekostetɔ Nazarenetɔ
Baptistetɔ.” Ele teƒe. Ele teƒe. Ɖeko míele…míxɔe se.
8 Oo, xɔñyewo, nyemele kɔmahatsɔŋkɔ hamea ɖeke me o, gake
mele wo dometɔ ɖesiaɖe me. Esi medze nusia gɔme la, megblɔ be,
“Kristo enye nye ta. Biblia sia enye nye nusrɔg̃balẽ. Eye xexeame enye
nye hame.” Eyata, nene—nenemae medi be manɔ seɖe esi maku.
9 Azɔ, le zã ɖeka alo eve me la, míadze agbagba be míagadze
dɔyɔyɔ takpekpe gɔme ake, ne míekpɔ…Nyateƒee, ne mekpɔ
dɔnɔbatiwo kple dɔnɔkɔba siawo ƒo xlã afisia la, medi be makpɔ nane.
Metsi dzimaɖi be nane nadzɔ le Louisville afisia, le Kentucky, elabena
afisiae nye nye dedukɔ.
10 Nyemewɔ takpekpe nyui aɖeke, nusi mieyɔna be takpekpe nyui,
le Kentucky kpɔ o. Eye nyemele egblɔm ɖe nyahehe ta o. Me—mewɔ
geɖe siwo menyo o le teƒe geɖewo. Gake, medi be magblɔ be, le nye
ŋutɔ denye afisia tututu la, esesẽ ŋutɔ. Me…ɖeko wòsesẽ ŋutɔ be
maɖe eme. Nyemenya nukaŋutie o. Gake mesusu be esi Yesu gblɔ
be, “Le ame ŋutɔ de,” kple alesi wòanɔ la tae, ɖewohĩ nenemae wò—
wònye. Gake míete ŋu kpɔna nukunu gã tɔŋku sɔgbɔ kakaka gbeɖe
o.
11 Mewɔ takpekpe aɖe le afisia, anɔ ƒe ɖeka alo eve esi, le
Jeffersonville, gake eva me be nyɔnua tso afisia le dziagbe afiaɖe
le Kentucky. Etrɔ zu liti abe he ene, tso eƒe atawo gbɔ yi gɔme; tso
eƒe ali me ɖo eƒe atawo me, boŋue. Eye me—megazɔ kpɔ o, anɔ ƒe
wuiadre sɔŋ. Mia dometɔ geɖewo nɔ afima zã ma me, eye miaɖo ŋku
nya la dzi. Eye wòtsi tre hiãã hezɔ to le agbadɔa me, nyuie.
12 Azɔ, medi be nane nadze egɔme le Louisville afisia, be mate ŋu
akpɔ gbaɖegbe ƒe nyɔnyɔ̃ aɖe wòakplɔ nu to du dzeani nyakpɔ sia me
le afisia.
13 Enye du abe du mamlɛwo katã ene; evɔɖ̃i ko abe wo katã ene.
Mienya be ema nye nyateƒe. Menye ɖe mele Kentucky ŋu gblẽm
o, elabena, nye hã Kentuckitɔ menye. Esɔ gbe. Gake enye—enye
nyateƒe, enye du vɔɖ̃i. Afiie nye dzɔƒe na whiskywo kple ahaɖaƒewo
katã, kple nu vɔɖ̃iwo, kple nenem nuwo tɔgbe, eva me le afisia tututu
le Louisville kasa, le Kentucky afisia tututu, ekema afii enye Satana
ƒe zikpui.

14 Gake míate ŋu akakae kple Yesu Kristo ƒe Nyanyuie la, ne mí
katã míeƒo ƒu. Ele teƒe. Ele be míawɔ míaƒe ŋusẽwo ɖekae atutu nua.
15 Ɣeaɖeɣi va yi la, nyanyuigblɔla aɖe si xɔŋkɔ ŋutɔ le dukɔa me
afii, gblɔ, esi wònɔ nu ƒom le subɔsubɔawo ŋu le afisia. Egblɔ be,
“Enyo, nusi wònye lae nye si.” Egblɔ be, “Ne meyi ɖe dua ɖe me la, ele
be nusianu le dukɔa me nade asi nye takpekpewo te ne mele nenema
o la nyemayi o. Ele teƒe. Enyo, mibu eŋu kpɔ ko. Mesusu be Baptiste
hame gãwo de blaadẽ alo blaadre le Louisville afisia tututu. Mikpɔea?
Ekae kuɖe Metodiste ŋu? Ke enye Metodiste ƒe du; Asbury tso afisia.
Nuka ŋutsu ma akpɔ ne eva du sia me, ne woatsɔ Metodistetɔwo
kple Baptistetɔwo ɖeɖeko, aɖe Presbiteriantɔwo kple mamlɛwo katã
le eme?
16 Azɔ Nyanyuie-blibo hame nenie le dua me afisia? Dɔgbededɔ sue
eve alo etɔ̃ aɖewo le afiaɖe le afisia, hame suewo ko, le afii kple
afimɛ, eye wole aʋa wɔm kple wo nɔewo.
17 Eyata ne èva afisia la, ele be nànɔ tsitre ɖe wò subɔsubɔdɔ la ƒe
ŋusẽ dzi. Ele teƒe. Eye gɔ̃ hã…amesiame le abe politiki ƒe zɔɖeɖe ene.
Eku ɖe wò subɔsubɔdɔ ƒe ŋusẽ la ŋu, be nàhe amewo tso ɖesiaɖe si
Aƒetɔ adɔ ɖa la me. Medi be nenɔ nenema. Nɔviŋutsu, ne Yesu Kristo
menye nye aga le afisia, kple nye ziɔɖeŋua o la, ekema naneke meli
si ŋu maziɔ ɖo o. Ele teƒe. Eya…Le Kristo, Agakpe sesẽ dzi, metsi
tre ɖo; nyigba bubuwo nye ke sɔŋ, na nyea. Anyo nam wu boŋ be
maɖe gbeƒã na ame atɔ̃ siwo menya be Mawue dɔ wo ɖa be woaɖo
to Gbedeasi la, tsɔwu be maɖe gbeƒã na ame akpe ewo siwo wohe vɛ
to dunyahehe dzi. Ele teƒe.
18 Anyo nam wu be makpɔ dzimetɔtrɔ gbaɖegbetɔa ɖeka, si adze
klo ɖe vɔsamlekpuia gbɔ afa avi aɖo hehe ʋuu axɔ ŋuɖoɖo, tsɔwu
be makpɔ ame akpe ewo natsi tre, agblɔ ko be, “Enyo, matee Akpɔ.”
Atee Akpɔa? Menye Kristo si wòado kpɔ ye o. Enye Amea ɖe si woaxɔ.
Eɖale agbe alo eku o, eɖanyrɔ̃ alo bu ɖe eme o la, Xɔe alekee hã. Ele
teƒe.
19 Ne medo gbe ɖa, hedo gbe ɖa ɖe ame akpe ewo ta fiẽ sia, eye
wo katã woku etsɔ ŋdi la; etsɔ fiẽ maganɔ afisia anɔ gbe dom ɖa ɖe
dɔlélawo ta, aganɔ exɔm se be Mawu ƒe Nya la le teƒe. Ele teƒe.
20 Ne mele kukum; eye ame akpe atɔ̃ siwo ku anɔ ƒe alafa ɖeka va yi,
hele Mavɔmavɔ me ɣeyiɣi ma sinu, fɔ̃ gbɔ va anyigba dzi, gblɔ bena,
“Nɔviŋutsu Branham, mègaka ɖe Numa dzi o. Mele teƒe o. Míeka ɖe
Edzi o. Míe—míeka ɖe Edzi, eye mieyi; ke míeda ƒu.”
21 Makpɔtɔ agblɔ be, “Mina maku le Yesu Kristo me.” Ele teƒe. Mexɔ
Edzi se. Ke eyae nye nye dzi blibo la, nusianu le Ema me tututu. Eye
mexɔ Edzi se kple nye dzi katã, heku ɖe Eŋu.

22 Eye melɔ̃ Eƒe dukɔ la. Melɔ̃ mi, Mawu Fiaɖuƒe la ƒe hadumeviwo.
Eye medi be matsi tre kpli mi abɔta-sɔsɔe, eye míadro agba la.
23 Azɔ, fiẽ sia; meɖe gbeƒã, zã si va yi, be mele nu ƒo ge ɣeyiɣi via
ɖe fiẽ sia, ne Aƒetɔ la lɔ.̃ Nyemedi be malé mi ɖi fũ akpa, ate ɖeɖi
mia ŋu o, elabena míele mɔ kpɔm na…
24 Metsɔ dzoti tɔgbe aɖe ɖo Aƒetɔ la ŋkume na takpekpe sia. Eye
mele mɔ kpɔm be Mawu nawɔ nane si ana be takpekpea nadze mimli
gɔme le dua me afisia. Mido gbe ɖa, miwɔ miatɔ gome; ekema, ne
Ʋɔnudrɔg̃be ɖo la, mí katã míate ŋu atsi tre agblɔ be míewɔ míatɔ
sinua.
25 Le Mose II ta 20 lia me, eye adze egɔme tso kpukpui 7 lia dzi,
medi be maƒo nu ɣeyiɣi ʋeea ɖe ko, ne Mawu ɖe mɔ la, vavã…
enyo, magblɔ be, menye tanya tɔxɛa ɖee o, gake enye tanya nyui
a—aɖe. Nyitsɔ Kwasiɖagbe, le Kwasiɖa suku la me le agbadɔa me le
Jeffersonville la, míedze egɔme, kple, “xɔxɔkpɔkpɔ to Ʋu la me.”
26 Ke esiae nye nusi mele agbagba dzem be mawɔ, ne miedi be
mianya nusitae mele ewɔm le afisia. Geɖewo gblɔna le mia dome
be yewomekpɔm meɖe gbeƒã le dɔyɔyɔ takpekpe me kpɔ o, gake
taɖodzinua ɖe tae. Mesusu be, ne mate ŋu ana luʋɔwo nagbã keŋ
eye woava vɔsamlekpui gbɔ la, ekema makpɔ amenuveve tso Mawu
gbɔ na Louisville, ele teƒe, ne amewo bɔbɔ ɖe anyi vavã le Mawu ŋku
me hedo gbe ɖa.
27 Eye, gawu la, ame geɖewo le mia dome, xɔñyewo, siwo le gbe
dom ɖa, le nu tsim dɔ, eye miele vɔvɔm̃ be miaƒe asi nasu nusita miele
gbe dom ɖa ɖo la dzi. Ele teƒe. Mikpɔea? Enyo, maɖe vi aɖeke na wò
be nàtsi nu adɔ ado gbe ɖa o, negbe ɖe dɔa ɖe li nawò si ayi kplii.
Wò xɔse katã, le xexeame, maɖe via ɖeke na wò o negbe ɖeko nàɖe
afɔ ayi afima, atɔ te kplii kplii tututu, eye nàxɔe. Evɔ. Ele be nàzɔ yi
ŋgɔ. Ele godoo be nàɖe afɔ azɔ yi ŋgɔ tẽ ahawɔe, alekee hã. Ne èbia
nane la, heyi ɖaxɔe. Mawu gblɔ be enye tɔwò, eyata gaxɔ naneke si
mede ema nu o. Xɔ nusi èbia la. Wɔ nenema, ne nàkpɔ nusi ado tso
me ɖa. Ɛ̃ ɖe. Mèga—mègahe ɖe megbe o agblɔ be, “Enyo, maxɔ ɖoƒe
evelia.”
28 Maxɔ ɖoƒe gbãtɔ. Mawu do, ɖoƒe gbãtɔ ŋugbe nam, eya dim mele.
Eye ƒe blaeve vɔ etɔ̃ siawo si mesubɔ Eyama la, Enam teƒe ma. Eye
me…Zi alesi mexɔ Edzi se helɔ̃ Eyama, eye Eya hã lɔm̃ la, anɔ nenema
pɛpɛpɛ elabena dzizizi wònye Nɛ be wòawɔ Eƒe Nya dzi. “Nusianu si
miedi, ne miedo gbe ɖa la, mixɔe se be esu mia si, eye woana mi.”
Eyae nye nusi Wògblɔ. Ele teƒea? [Ƒuƒoƒea gblɔ be, “Amen.”—Tala.]
Esia nyo. Esɔ gbe.

29 Medi be mase miagblɔ be, “Amen.” Minyaa, Nɔvinyɔnu Hoover,
amen gɔme enye “nenɔ alea,” nam, minyae. Eye ne me—mede asi nu
ƒoƒo me, eye nyemese amea ɖeke gblɔ be “amen” o la, me—metɔtɔna
keŋ.
30 Afisia ɣeyiɣia ɖe va yi la menɔ mawunya gblɔm le hame suea
ɖe me, eye—eye ɖeko menɔ…Oo, nyagblɔti dzi nunyawɔewo mele
asinye kakaka o, le alesi, mesusu be, mawuŋunusɔsrɔ̃ egbetɔa le nu o,
eyata mewɔ nusi do le ɖoɖo me vie. Eye mesusu be ɖe meti kpo dze-…
nyagblɔtia dzi, nenema, eye medo asi ɖa lé mikrofoni la, henɔ anyi ɖe
afima, nye afɔwo nɔ segesege dam, eye menɔ gbeƒã ɖem sesĩe alesi
ko mate ŋui. Megbɔ va ɖokuinye me; nyemenya nusi wɔm menɔ o.
Le minuti ʋeea ɖewo megbe la, megabu ɖe ɖokuinye ake, eye mekpɔ
ɖokuinye le gbaka la titina, henɔ nye atalegbe la ŋlɔm. Nyemenya
nukaŋutie o, gake vavã la menɔ…madzro be maganɔ afima sẽ. Ema
nye nu ɖeka si medi be magblɔ. Enye teƒe aɖe si meka ɖe edzi be
menɔ vivi sem le. Menɔ agbe ɖe eŋu ŋkeke geɖe le ema megbe.
31 Ŋutsua ɖe va gbɔnye, gblɔ bena, “Woagagblɔea,” egblɔ be, “aleke
nàte ŋu agblɔ mawunya, eye ame mawo katã nanɔ gbɔgblɔm be,
‘Amen’?”

Megblɔ be, “Eyae wɔm be meɖea gbeƒã.” Ɛ̃ ɖe.
32 Tsã la avũ xoxoa ɖe nɔ asinye. Medaa ade xɔviwo. Mesusu be
xɔlɔ̃ Kentuckytɔ geɖewo le asinye le afisia siwo lɔña adedada xɔviwo.
Ale…Eye woanyã nusianu be woalia ati, eye wòayi ɖalée, negbe gidi
ko; eye ɖeko maka ema ya ŋu o. Azɔ, ekplɔnɛ ɖo ʋuu woayi ɖe anake
ta aɖe te. Eye nusi wòle be mawɔ la, nyemedina be mayi aɖadi le
ete afima o, meka ɖe ema dzi. Eyata nusi ko mawɔ, enye be makɔ
anakeawo yi dzi, eye malia asi fu me nɛ ado ɣli nɛ be, “Lée, xɔ!̃ Lée!”
Eye wòyina aɖalé gidi la.
33 Azɔ gidi vɔɖ̃itɔ wu si menyae nye Abosam. Eye ne èdi be yeali
asi eŋu vie la, ɖeko nàdo ɣli be “amen” zi ɖeka va yi. Eye me—me…
Míenyãe yi ati me, madidi o, eye míayi ɖalée. Mikpɔea?
34 Mienyaa, ametsitsia Buddy Robinson, mia ame geɖewo miese eƒe
ŋkɔ kpɔ. Alo oa? Tso Nazarene hamea me. Egblɔ be, “Aƒetɔ,” egblɔ
be, “nam dzimeƒu abe atidzemɔ ene. Nam sidzedze geɖe le nye luʋɔ
ƒe ememe ke. Eye na mawɔ aʋa kple abosam zi alesi aɖu kui ɖeka
akpɔtɔ nam ko, eye matsɔ nyigli aɖui vaseɖe esi maku.” Mesusu be
enyo nenema…Eye numa tututue wòwɔ. Numa tututue wòwɔ; etsi
ʋuu, xɔ ƒe de alafa ɖeka kloe, ke egale gbeƒã ɖem Nyanyui la.
35 Mesea asrafo xoxo mawo woɖea gbeƒã nenema. Nyitsɔ aɖe la,
eva me be meʋu radio, eye nɔviŋutsu tsitsi aɖe, si ŋkɔe nye Mordokai
F. Ham, exɔ abe ƒe alafa ɖeka ene, evɔ egale gbeƒã ɖem Nyanyuia.



6 NYA SI WOGBLƆ LA

Megblɔ be, “Mawu, yrae, eye na be ɣletiviwo nanɔ eƒe fiakuku me ne
eva ɖo Afima.” Nɔviŋutsu Ham, nyemenyae tututu o. Ŋkeke siawo
dometɔ ɖeka la medi be mado goe hafi wòatso tɔ la, ayi Anyigba ma
dzi. Eye, ekema, ate ŋu ana asi ame geɖewo le Afima. Menya be ate
ŋu ana asi ame geɖewo ne eva ɖo Afima, oo, elabena enye asrafo
xoxo.
36 Aƒetɔ nayra mi azɔ. Ke azɔ, hafi míage ɖe Nya sia me la, mina
míabia Eŋlɔla be wòava ɖe Esia fia mí.
37 Dɔmenyotɔ mía Fofo Dziƒoʋĩtɔ, míete ɖe Ŋuwò, fiẽ sia, le Viwò,
Yesu, ƒe Ŋkɔ dzeani sia me; hele míaƒe nuvɔw̃o me ʋum, bena míedze
ayɔ Eƒe Ŋkɔ kɔkɔe la o. Elabena le…Ƒome si katã le Dziƒo la woyɔe
be “Yesu.” Ƒome si katã le anyigba dzi la woyɔe be “Yesu.” Eye
le Ŋkɔ ma me klo sia klo adze, eye aɖe sia aɖe aʋu Eme, eɖanye
nuvɔw̃ɔlawo alo amekɔkɔewo. Ekema, ne míele nu ƒom le Eƒe Ŋkɔ
me la, ale gbegbe míaƒe dziwo lanɔ ƒoƒom, kple bubu, esime míanɔ
nu ƒom. Eyata míebia le Eƒe Ŋkɔ me, kple bubu, bena Nàva mía gbɔ
fiẽ sia, Aƒetɔ.
38 Míele afisia le du gãa ɖe ƒe titina, kple ayemɔnu ƒomevi ɖesiaɖe si
Satana tsɔ bla amewoe ale gbegbe, le woƒe adzɔdɔwo me, le gaɖidada,
kple gbolowɔwɔ, whiski, kple sigareti me. Eye, Oo Mawu, ke osɔfo
geɖewo, le nyagblɔti dzi, ŋea aɖaba ƒu edzi ko sigbe nu tsɛ mawo ƒe
ɖe ene.
39 Gake, Mawu, na mí gbe hena toklãnana, be míaɖe gbeƒã Nyanyui
la dzɔdzɔe nyateƒetɔe, atsɔ fia la aɖo ati la ƒe ke dzi, kakɛawo nage
dze afisiafi faa. Gake kpe ɖe mía ŋu, Aƒetɔ, be míaɖe ʋɔnudɔdrɔ̃ agblɔ
ɖe nusiawo ŋuti, eye míaɖe gbeƒã Viwò lɔlɔã, Yesu ƒe Nyanyuie la.
40 Mawu, na be nane nadzɔ si aʋuʋu du sia hena Mawu Fiaɖuƒe
la. Bena, gɔ̃ hã hame, siwo le edzi yim le kɔnawo me, kple hamevi
ʋeea ɖewo la, Oo Mawu, na be hame mawo nayɔ fũ agbago kple
gbaɖegbe ƒe amekɔkɔe ɖɔʋui, siwo wogbugbɔ gadzi la. Na wòava me
dzro, Aƒetɔ. Eye na be míaxɔ nyɔnyɔ̃ aɖe, gbaɖegbe ƒe nyɔnyɔ̃ aɖe,
si Mawu dɔ ɖa si aʋuʋu dua tso akpa si yi akpa kemɛ, eye wòaɖe
vɔɖ̃inyenye katã ɖa. Oo Mawu, megana mí takpekpe gblele aɖe ko o.
Na mí nyɔnyɔ̃ aɖe si atu ahadzraƒewo, eye wòaɖɔ nuwo ɖo; eye nàna
amewo nava, ne sɔlemega ɖi, eye amewo nàƒo zi ɖe vɔsamlekpuia
gbɔ ado gbe ɖa do ŋgɔ na kplɔla ƒe gbedeasi la, eye woanɔ klalo.
Mawu, na wòava me.
41 Azɔ, fiẽ sia la, ɖewohĩ dɔnɔwo le afisia, Fofo. Eye esime míele nu
ƒom tso dɔnɔwo ŋu, alo na dɔnɔwo la, na hã be, Gbɔgbɔ Kɔkɔe nayɔ dɔ
dɔléla ɖesiaɖe si le xɔa me. Aɖe nuvɔw̃ɔla ɖesiaɖe. Ayɔ, megbedela
ɖesiaɖe, gbɔe va aƒe, tso eƒe tatramɔ la dzi.

42 Ke azɔ na be Gbɔgbɔ Kɔkɔe nanye Amesi kplɔm va tanya sia gbɔ,
fiẽ sia. Eye na be Wòatsɔ Mawu ƒe nuwo be wòazã Eƒe subɔla si le
afisia la ko abe dɔwɔnu ene, eye Mawu naxɔ ŋutikɔkɔe dzro. Elabena
míebiae le Eƒe Ŋkɔ me. Amen.
43 Le Mose IV ta 20 lia ƒe kpukpui 7 lia me, míele exlẽm ale.

Eye YEHOWA ƒo nu kple Mose, bena,
Tsɔ wò atikplɔ, eye mia, kple nɔviwò Aron, miaƒo ha la nu

ƒu,…eye nàƒo nu na agakpe la le woƒe ŋku me; ekema ana eƒe
tsi,…

44 Medi be miade dzesi esia, “Eƒe” tsi.
…ana Eƒe tsi, ale nàna tsi nado le agakpe la me: bena nàna

ha la kple woƒe lãwo nano.
Tete Mose tsɔ atikplɔ la le YEHOWA ŋku me, abe alesi wòde se

nɛ ene.
Eye Mose kple Aron ƒo ha la nu ƒu ɖe agakpe la ŋgɔ, eye

wògblɔ na wo bena, Misee…mi tosẽlawo; ɖe míate ŋu ana tsi
nado tso agakpe la me na mia?
Eye Mose kɔ eƒe asi dzi, tsɔ eƒe atikplɔ la ƒo agakpe la zi eve:

tete tsi do bababa, eye ha la, kple woƒe lãwo no.
45 Aƒetɔ la natsɔ Nya sue siawo azɔ, esi míatrɔ yi míaƒe etsɔ zãme
ƒe tanya la dzi akplɔe va ɖo esia gbɔ, ne Mawu lɔ.̃
46 Ke azɔ, medi be dɔléla siwo katã le xɔa me afisia, fiẽ sia la…
Azɔ, Billy memã gbedoɖameta gbalẽviwo egbe o, elabena megblɔ
nɛ be negawɔe o. Megblɔ be, “Heyi afima ko, Billy, eye nàgblɔe na
Nɔviŋutsu Cauble. Ke na ko be ma…”
47 Mele nane dom kpɔ, hena Mawu ƒe ŋutikɔkɔe. Ɖeko míele Mawu
biam be wòakpe ɖe mía ŋu, ahana luʋɔwo mí yi Fiaɖuƒe la me; kple
xɔsetɔ siwo ado ŋusẽ woƒe xɔse, eye woaɖe zɔ yi ŋgɔ, eye ne nu bubua
ɖeke megali o hã, wòazɔ yi ŋgɔ ko agblɔ be, “Mawu, mexɔ Dziwò se,
ɖe Nya nu.” Yee ma. Mɔ mae nye gɔmedzetɔa, mɔ gbãtɔa, kple mɔ
nyuitɔ wu. Ele teƒe. Atsɔ Mawu ɖe Eƒe Nya nu. Ekema, ne màte ŋu
awɔ nenema o la, ekema, tsã ɖe, Mawu dɔna nu bubuwo ɖa, abe
nunanawo kple dzesiwo ene, be—be woaɖo kpe Eƒe Nya dzi, aɖo
kpe Edzi na xɔsetɔ ɖesiaɖe.

Azɔ, Kwasiɖagbe, míekpɔ, “xɔxɔkpɔkpɔ to Ʋu la me.”
48 Míele Israel tsɔ ge fifia, le woƒe mɔzɔzɔ me, esi wodo go tso
Egipte, esi nye kpɔɖeŋu na xexeame, hele woƒe mɔ dzi yina Palestinia,
ŋugbedodonyigba dzi. Mesusu be evivi ŋutɔ. Ɖeko melɔñɛ. Kwasiɖa
ɖesiaɖe kloe la, menɔa anyi hexlẽna Mose II ƒe Agbalẽ sia wòvɔna,
ne mate ŋui, alo alesi nu mate ŋui. Melɔñɛ elabena enye kpɔɖeŋu

deblibo na hame la egbe, eƒe nɔnɔme la, kple alesi Mawu le zɔ ɖemie.
Alesi Wòwɔ tsã, nusi Wòwɔ le kodzogbe tsã la, eyae wɔm Wòle le
gbɔgbɔme fifia. Mikpɔea?
49 Azɔ, le afima la Ekplɔ Israel, kodzogbetɔa, yi afisi wokpɔ, kple
ŋku, hekplɔ wo tso anyigba aɖe dzi yi kodzogbe nyigba bubu dzi.
50 Azɔ Gbɔgbɔ Kɔkɔe kplɔ mí, míeyina ɖe ŋugbedodo Nyigba la dzi
azɔ. Mixɔe se be míele mɔ dzi yina ŋugbedodo Nyigba aɖe dzia?
[Ƒuƒoƒea gblɔ be, “Amen.”—Tala.] “Le Fofo Nye ƒe me la nɔƒe geɖewo
li. Ne mele nenema o la, ne Megblɔe na mi. Meyina be madzra teƒe
ɖo ɖi na mi.” Ele teƒea? [“Amen.”] Azɔ ŋugbedodo Nyigba aɖe li na
mí si dzi míeyina, eye ŋkeke ɖesiaɖe la nye agbadroƒe ɖeka; ŋkeke
bubu, agbadroƒe bubu.
51 Ke vɔvɔli yibɔ gã aɖe le mía ŋgɔ afima, si woyɔ be ku. Eye ɣesiaɣi
si míaƒe dzi ƒo ʋu la, míegatena ɖe eŋu wu afɔɖeɖe ɖeka. Ŋkeke siawo
dometɔ ɖeka la, ele eƒe ƒoƒo mlɔetɔ la xɔ ge, eye míage ɖe eme. Medi
le nye ɣeyiɣia me be, mawɔ tɔnye gome; abe alesi mekpɔ mɔ be anɔ
na mia dometɔ amesiame ene, fiẽ sia. Ne menya be ele ŋgɔnye tututu,
eye wòle be makpe kplii la, nyemedi be manye vɔvɔñɔtɔ o. Medi be
mabala ɖokuinye ɖe Eƒe dzɔdzɔenyenye ƒe awu ʋlaya me, azɔ age ɖe
eme, esi manya esia, bena meka ɖe dzi be medze Sii le Eƒe tsitretsitsi
ƒe Ŋusẽ me. Ele teƒe. Ale bena, ne Eyɔ tso amekukuwo dome la,
Woayɔ nye hã kpe ɖe amesiwo le agbe ŋu. Mawu nye agbagbeawo
ƒe Mawu.
52 Azɔ, esi wole mɔzɔzɔ la dzi le anyigba sia dzi la, míekpɔ bena
Mawu wɔ—wɔ ɖoɖo na wo. Ehe xɔxɔkpɔkpɔ vɛ, to ʋu la me. Emegbe
míekpɔ bena, Egahe xɔxɔkpɔkpɔ vɛ, ake, to ŋusẽ me.
53 Míekpɔe, nyitsɔ egbetɔagbe zã me, bena Ena wosisi ʋu la; nusi
nye kpɔɖeŋu nyuia ɖe na xɔsetɔ, bena, esime wòxɔ Kristo ƒe ku ɖe
eteƒe vɔ la, ekema etrɔ zu Mawu ƒe vi. Edze eƒe mɔzɔzɔ la gɔme.
54 Azɔ, nu evelia si wòle be wòawɔ enye…esi wòkpɔ ɖeɖe, le
gbɔgbɔme vɔ.
55 Azɔ, alẽvi maɖifɔ la ƒe ku na agbe xɔsetɔ si ɖi fɔ la. Ðe ema menye
kpɔɖeŋu deblibo na fifia oa? Fɔmaɖila ƒe ku, si na Agbe fɔɖilawo. Eye
Kristo maɖifɔ la ƒe ku na Agbe mí amesiwo nye fɔɖilawo.
56 Azɔ, gbã la, emegbe, esi Mawu na agbe wo to ʋu la me vɔ, heɖo
kpe edzi, bena ku to wo ta yi la, Ena wodze woƒe mɔzɔzɔ la gɔme.
Míele wo kpɔ ge le ɣeyiɣi ʋeea ɖe me.
57 Azɔ mide dzesii, ale, nu evelia si Mawu wɔ, esi wonya zu
xɔsetɔwo kple viwo vɔ, eye woxɔ Mawu la, ŋutilãme ku ƒe futɔ la
dze wo yome. Eye wòna woxaxa wo, ɖe afima tututu; eye gbedzi le
akpa ɖeka; Ƒu Dzĩ la le akpa kemɛa; towo le akpa bubu; Farao ƒe

aʋakɔ la gbɔna, hele wo kplɔm ɖo, asrafo milionwo le azɔli zɔm ɖe
wo dzi, be woaɖu wo dzi.
58 Azɔ, Mawu ɖee ɖe go bena Yena wo agbe, to alẽvi la ƒe ku me;
azɔ Yele ŋutilãme ƒe xɔxɔkpɔkpɔ ɖe ge afia wo. Aleluya! Mikpɔea,
na ɖeɖekpɔkpɔ kple dɔyɔyɔ siaa, mikpɔea, na dzɔdzɔmeme la kple
gbɔgbɔmeme la siaa.
59 Ku ƒe Dɔla la to wo ŋuti, nusi ɖo kpe edzi be Mawu ta dodoleme
ƒe mɔ daɖi, to ʋu ƒe vɔsa la me, eye wolɔ̃ xɔ esia. Azɔ Ele dodolememɔ
aɖe ta ge be woasi le kodzogbe me ku la nu.
60 Abe xɔsetɔ, kasia wòkpɔ ɖeɖe vɔ ko la. Ɖewohĩ kansa ɖui keŋkeŋ,
alo dɔléle aɖe. Mawu nana xɔxɔkpɔkpɔ, hã, to ŋusẽ me. Alesi tututu
Wònana xɔxɔkpɔkpɔ na luʋɔ la, nenema ke Wònana xɔxɔkpɔkpɔ na
ŋutilã hã. Enye…
61 Wokpɔ ɖeɖe, eye wotso aʋa na wo. Wonɔ ʋu la te, gake, hã,
Farao le…Futɔ la le wo tsrɔ̃ ge, le wo katã wu ge ɖe gbeadzi afima,
ale Mawu ɖe Eƒe xɔxɔkpɔkpɔ ƒe ŋusẽ fia na woƒe ŋutilã. Mise emea?
Minya nusi ŋuti mele nu ƒom lea? [Ƒuƒoƒea gblɔ be, “Amen.”—Tala.]
Xɔxɔkpɔkpɔ to ŋusẽ me! Eye esia megbe esi futɔ la te tu wo vɔ keŋ
la, nuku Dzo Lilikpo gã la kɔ ɖe dzi le Israel tame, eva afima va tsi
tre ɖe woa kple ku dome.
62 Mina esia naɖo tsi ɖe eme minuti ʋeea ɖewo. Miate ŋu akpɔ nusi
ŋuti mele nu ƒom lea? [Ƒuƒoƒea gblɔ be, “Amen.”—Tala.]
63 Azɔ, na xɔsetɔ ɖesiaɖe, si wogbugbɔ gadzi, Mawu ƒe vi ɖesiaɖe
la, ne ku va nu fi ge le agboa nu, esi ɣeyiɣia mede o la, Mawu ƒe Dɔla
atsi tre ɖe wò kple dɔlélé la dome. Azɔ, ne èdi be yeasi du aɖo egbɔ
la, ema ka wò; gake menye dzizizi na wò be nawɔe o. Mikpɔea? Ele
tsitre ɖe mia kple ku dome.
64 Anɔ ƒe blaeve vɔ etɔ̃ va yi, le Yudatɔwo ƒe Dɔyɔƒe la, Dk. Morris
Fletcher nam gaƒoƒo etɔ;̃ amesi nye miaƒe amekola nyuitɔwo dometɔ
ɖeka le du sia me la, nam gaƒoƒo etɔ̃ ko be maganɔ agbe. Mele agbe,
fiẽ sia. Aleluya! Nukaŋutie? To amenuveve si nyemedzena o me la,
Mawu ƒe Dɔla va tsitre ɖe nye kple ku dome, be wòakpɔ tanye, eye
melɔ̃ xɔ Esia. Eye hena akpedada, ɖe Mawu ƒe amenuveve ta la, meɖe
luʋɔ million afã Nɛ, fiẽ sia.
65 Oo, aleke Mawu nya alesi wòawɔ nuwoe, ne míadze eyome
dzaa ko. Migatee kpɔ be miakplɔ Mawu o. Mina Mawu nakplɔ mi.
Mikpɔea? Míawo wòle be woakplɔ. Mesusu be esiatae Mawu tsɔ mí
sɔ kple alẽwo ɖo.
66 Ɖe miekpɔ alẽ aɖe si bu kpɔa? Tsyoo, eyae nye nuwɔwɔ
wɔnamanɔsitɔ kekeake le xexeame. Mate ŋu akpɔ eƒe mɔ le afiaɖeke

o. Ðeko wòtsia afima anɔ xɔxlɔm̃ vaseɖe esime amegãxi navuvui, alo
wòaku ɖe afima. Magate ŋu akpɔ eƒe mɔ ayi aƒe o.
67 Eye nenema wòle, bena, ne amea ɖe bu la, wɔna vɔ le eŋu keŋkeŋ.
Naneke meli nàte ŋu awɔ le eŋu o. Mawu, to amenuveve me, wòle be
wòakplɔ wò ayi Kristo gbɔ. Yesu gblɔ be, “Amea ɖeke mate ŋu ava
Gbɔnye, nemenye Fofo lae hee vɛ o. Eye amesiwo katã Wòahee vɛ,
eye woava la, Mana wo Agbe mavɔ.” Ŋugbedodo kae nye si!
68 Oo, edzrom be makplɔ amesiame va afisia, be wòabu ɖe miame
agbaƒuti atɔl̃ia te, vaseɖe esime wòade eƒe dzi titina. Miakpɔ amewo
woatsi tre ko, amesiwo ŋu dɔléle ƒomevi ɖesiaɖe kuɖo, woado go le
xɔ sia me, kple dzidzɔ, esi wogbe be yewomaxɔe o. Gbafawo azɔ nyuie
alesi woate ŋui. Woagbe be yewomanya bubua ɖeke o. Mikpɔea?
69 Miele vɔvɔm̃. Miele vɔvɔm̃ be miadze egɔme. Miele lalam be
Mawu naɖi va ahe mi do goe. Mawu mewɔnɛ nenema o. Wòe wòle
be nàɖe afɔ. Ena ŋugbedodo la, hegblɔ be, “Va netsɔ,” ekema nadze
eyome.
70 Azɔ mide dzesi Israel viwo, azɔ. Mawu va tsi tre ɖe woa kple
afɔku la dome; xɔxɔkpɔkpɔ ƒe ŋusẽ…xɔxɔkpɔkpɔ to ŋusẽ me, boŋue.
Xɔxɔkpɔkpɔ to ʋu la me; xɔxɔkpɔkpɔ to ŋusẽ me.
71 Zã si va yi la míegblẽ wo ɖe afima, wonɔ tatam le ƒuata, le Ƒu Dzĩ
la ƒe go kemɛ dzi. Futɔwo katã, woɖe woƒe tasiaɖamwo ɖa. Ŋɔdzi lé
woƒe sɔwo le tɔsisi la ƒe domedome, eye wonɔ tɔtrɔm ɖe go sia go me,
wo ɖota akpa sia, eye tasiaɖamfɔawo ɖi ɖe ba me hegli. Eye ameha
gbogboa ɖe le sisim gidigidi, futɔ la. Ke Israel lia go la, hekpɔ alesi
Mawu do Eƒe asi ɖe dzi hetsrɔ̃ futɔwo katã.
72 Kpɔɖeŋu nyuia ɖe, na xɔsetɔ, si le Ʋu la te; woda gbe le eŋu tsã
ma to dometsola dzi, Mawu ƒe ŋusẽ kpɔ eƒe agbe ta, eye wòdidii
ɖe edzi ɣeyiɣi aɖe sinu. Anye ne, woawu wo dometɔ ɖesiaɖe, le
afima tututu; anye ne woafanyã wo ɖe gbedzi afima tututu, ne Mawu
metsi tre ɖe dome na wo o. Anye ɖe maku xoxo eteƒe adidi fifia, ne
Mawu metsi tre ɖe nye kple ku dome o. Xɔsetɔ ɖesiaɖe si le afisia
anya ku xoxo, eteƒe adidi fifia, ne Mawu metsi tre ɖe mia kple ku
dome o; mia dometɔ ɖesiaɖe. Eyata, Mawu, le Eƒe amenuveve gã
kple nublanuikpɔkpɔ me la, tsia tre ɖe xɔsetɔ kple ku dome. Aleluya!
73 Eyae nye si. Ekema nukae nye nu evelia na xɔsetɔ? Nu evelia
enye Gbɔgbɔ Kɔkɔe ƒe nyɔnyrɔ̃ azɔ. Mose kplɔ Israel viwo tẽ ɖo Ƒu
Dzĩ la nu, wonyrɔ̃ wo ɖe Ƒu Dzĩ la me. Atsiaƒu, tsi, si ɖɔli Gbɔgbɔ
la. Esime wòƒo Agakpea la, tsi do go. Ke enye Kristo ƒe kpɔɖeŋu, le
Yohanes 3:16 me. “Ale gbegbe Mawu lɔ̃ xexeame, be Wòtsɔ Ye ŋutɔ
Via na, bena amesiame si xɔ Edzi se la matsrɔ̃ o, ke boŋ akpɔ Agbe
mavɔ.” Mide dzesi, dukɔ aɖe si le tsɔtsrɔm̃, le gbedzi la, kpɔ ɖeɖe to

Agakpe si woƒo la dzi. Eye dukɔ si le tsɔtsrɔm̃ la kpɔ ɖeɖe egbe (si le
tsɔtsrɔm̃ le nuvɔ̃ me, si le tsɔtsrɔm̃ le dzidadawo me) elabena Mawu
Vi si woƒo la xɔ wo teƒe; tsi, Gbɔgbɔ, si do bababa!
74 Milé ŋku ɖe eŋu, medi be miakpɔe azɔ, esime woto Ƒu Dzĩ la me
la, enye kpɔɖeŋu na Gbɔgbɔ Kɔkɔe xɔxɔ. Esime woxɔ xɔsetɔ ƒle tso
ku me, yi Agbe me vɔ la; Mawu ƒe ŋusẽ daa gbe le eƒe ŋutilã ŋu; azɔ
esɔ gbe hena Gbɔgbɔ Kɔkɔe ƒe nyɔnyrɔ.̃ Azɔ mɔzɔzɔ aɖe, yi gama, le
eŋgɔ; gake, hafi wòate ŋu age ɖe mɔzɔzɔ ma me la, ele be nane nanɔ
esi si akɔe yi. Amen. Pentekoste ƒe kpɔɖeŋu deblibo!
75 Mide dzesii, esi wonɔ tatam le goadzi la…Xɔsetɔ ɖesiaɖe, ne èva
eye èkpɔ ɖeɖe, helɔ̃ xɔ Yesu ƒe Ʋu la, ègale agbagba dzem be yeaku
ɖe esia ŋuti aku ɖe ema ŋuti, eye màte ŋu agbe esia o eye màte ŋu
agbe ema o. Le ɣeyiɣia ɖe megbe la, Mawu ate ŋu awɔ nu nyuiwo
na wò; gake màte ŋu agbe nu le wò sigareti gbɔ o, ele be nàno aha
le hadome kple hatiawo le afii kple afimɛ. Gake nusi hiã na wò be
nàwɔ enye be nato Ƒu Dzĩ la me.
76 Esime wodo go ɖe go kemɛ dzi la (Eyae nye si, medi be miakpɔe.),
esime wodo go ɖe go kemɛ dzi, wonɔ tatam le goa ŋu hetrɔ kpɔ
megbe, eye wokpɔ dɔdzikpɔla xoxo mawo katã siwo ƒo wo, eye wowu
wo dometɔ aɖewo. Tututu abe kansa kple sigareti kple atama kple
whiski kple nu bubu ɖesiaɖe ene, si nana be ɖeviwo ƒe tagbɔ gblẽna,
heɖoa wo ɖe aɖaʋakpɔwo me, dɔyɔƒewo, hewɔ tagbɔdɔlélawo ƒe ha
aɖe kple nu bubu ɖesiaɖe ɖe xexeame. Esime wotrɔ kpɔ megbe hekpɔ
nenem nuwo katã wonɔ ʋiʋlim, wɔna manɔŋue, eye wonɔ kukum le
atsiaƒua me, nɔviŋutsu, miaƒo nu tso takpekpe ŋua; wowɔ eɖe!
77 Mose! Oo, medi be esia nade gogloƒe. Mekpɔ mɔ be eyi ɖe eme ke.
Mose, nyagblɔɖila gãtɔ kekeake si nɔ agbe kpɔ, le Yesu Kristo godo.
Amea ɖeke menɔ anyi kpɔ si Mawu ƒo nu na, abe alesi Wòƒo nu na
Mose o, le Kristo godo. Egblɔ be, “Ne amea ɖe nye gbɔgbɔmeme, alo
nyagblɔɖila, le mia dome la, Mafiae ŋutegawo eye maɖe Ɖokuinye
afiae. Gake menye Nye dɔla Mose o; Meƒoa nu kplii tso nuyi dzi ɖe
eƒe to me.” Ele teƒe.
78 Mose, ame dzebubu sia. Kasia wòto numetoto ma me ko la, hekpɔ
dɔdzikpɔla mawo katã woku la, enya be numawo katã nu va yi
tegbetegbe ekem. Nenem nuwo katã siwo kplɔ wo, ƒo wo, do kpo
na wo le afisiafi la, wu nu. Edo eƒe asiwo ɖe dzi hedzi ha le Gbɔgbɔ
me. Oo, míatɔwo!
79 Wometsɔe sɔ kple kpɔɖeŋu aɖeke kpɔ o, eye womawɔe hã
o, vaseɖe esime míaɖo Ŋutikɔkɔe me le gama. Esime nusianu ƒe
nuwuwu va me le afima la, edzi ha le Gbɔgbɔ me. Eye ne woxɔ míaƒe
ŋutilãwo ƒle la…

80 Ema nye kpɔɖeŋu na Gbɔgbɔ Kɔkɔe si va le Pentekoste dzi, esime
míeto ƒu la me. Enye Pentekoste ƒe kpɔɖeŋu. Eye Mose, le ŋgɔdo-…le
kpɔɖeŋu me tsã ma, esime wòto eme do la, edzi ha le Gbɔgbɔ me. Eva
le Pentekoste Ŋkekea dzi. Eye ne ŋutilã la de blibo, woxɔe ƒle la…
Fifia la míaƒe luʋɔ kpɔ xɔxɔ blibo, esɔ gbe, “mate ŋu atsrɔ̃ o; Agbe
mavɔ le esi.” Nenemae Biblia gblɔ!
81 Oo, mese le menye nyuie. Mide dzesi nusitae. Elabena menya be
enye ALE AƑETƆ GBLƆ ESI. Ðeko meku seke nye luʋɔ ɖe afima, hezɔ
yi ŋgɔ, eye megblɔ be, “Satana, àte ŋu axlɔ̃ alesi katã nèdi la, ɖem.
Màɖe fu nam o, elabena menya Amesi dzi mexɔ se, eye meka ɖe dzi
be Ate ŋu alé nusi metsɔ de Esi la ɖe asi le Ŋkeke ma dzi.” Amen.
82 Nusi hiã mí fiẽ sia enye gbaɖegbe ƒe Billy Sunday, ƒe aleluya
nyɔnyɔ,̃ nyuia ɖe, si adzɔ kpoyii, eyae nye nusi hiã mí le Louisville
afii. Ele teƒe, míehiã gbaɖegbe ƒe pentekoste nyɔnyɔ,̃ si Mawu dɔ ɖa.
Ɛ,̃ amegã.
83 Mide dzesii, ekema, ne woɖe míaƒe ŋutilãwo la…Wònye,
Mawume dɔyɔyɔ li na mí fifia, abe vɔvɔli ene.
84 Abe alesi ema le afima nye vɔvɔli na Pentekoste ene, mikpɔ nusi
wowɔ, le ɖeɖekpɔkpɔ ƒe vɔvɔli ŋɔli. Mikpɔ alesi wozɔ le afima le
Mawu ŋku me ɖa, “Wotsi…dzo ƒe ŋusẽ nu…kple etɔeawo, eye wosi
le yi nu,” nusiawo katã wowɔ la, “wodo go le kpodzo bibiwo me;
wodo go tso dzatawo ƒe do me, kple nusianu,” le vɔvɔl̃i me, aleluya,
le Pentekoste ƒe vɔvɔli me.
85 Azɔ xɔxɔkpɔkpɔ blibo su mía si to Kristo ƒe Ʋu me. Womate ŋu
axɔ xɔxɔkpɔkpɔ blibo ɣemaɣi o, elabena enɔ nyitsuwo kple gbɔw̃o ƒe
ʋu te, eye mate ŋu aɖe nuvɔ̃ ɖa o; ɖeko wòtsyɔã nuvɔ̃ dzi. Gake esi
wokɔ Yesu ƒe Ʋu, Ʋu dzɔdzɔe kɔkɔe kekeake ɖi la, womegatsyɔ nu
nuvɔw̃o dzi o; woklã kple nuvɔ̃ eye woɖee ɖa gbidii, eye xɔsetɔ yina
eƒe Wɔla ƒe Ŋku me. Aleluya!
86 Ne wowɔ esia tsã, le vɔvɔli la me le afima, esi Mose dzi ha
le Gbɔgbɔ me la; ekema, le Nyaɖeɖefia me ɖaa la, amesiwo kpɔ
xɔxɔkpɔkpɔ blibo na ŋutilã la, le tsitre ɖe ahuhɔẽ tsiaƒu nu hegadzi
Mose ƒe ha ake, le Nyaɖeɖefia ƒe Agbalẽ me afima.
87 Aƒo nu tso—tso Gbɔgbɔ Kɔkɔe ƒe takpekpe ŋua? Wowɔe esime
woɖo ƒua ƒe go dzi afima. Ɖo to, nɔvinyɔnu. Miriam dzebubu sue la,
nyɔnu nyagblɔɖila la, Mose ƒe nɔvinyɔnu la, si nye nyɔnu nyagblɔɖila
aɖe, dzi dzɔe ale gbegbe be etsɔ axatse heƒu du le ƒuata, nɔ axatse sia
ƒom, henɔ ɣe ɖum le Gbɔgbɔ me. Menye ema ɖeɖeko o, gake Israel
nyɔnuviwo katã kplɔe ɖo, hele ɣe ɖum le Gbɔgbɔ me. Ne ema menye
Gbɔgbɔ Kɔkɔe ƒe dzadza o la, ke nyemekpɔ ɖeke kpɔ o. Tsyoo, tsã
ɖe, nenem, kɔnyinyi dukɔ dzebubuwo katã, ate ŋu akpɔ nu to woƒe

didiƒekpɔŋkui me akpɔ esia, agblɔ be, “Wɔtsomiwɔwɔ.” Esɔ gbe. Gake
Mawu Wònye. Esɔ gbe!
88 Nusiwo ŋu bubu le ɖia gbɔ, nusiwo Mawu yra la, egbe. Esɔ gbe!
89 Eɖo ŋku ŋutinya aɖe dzi nam. Agble gãa nyuia ɖe nɔ ŋutsu aɖe
si kpɔ. Etu ava gã nyakpɔwo, siwo dze henyo alesi wòate ŋui, gake
edzɔ kuviatɔe akpa be mete ŋu de agble o. Esɔ gbe. Agbledela bubu
hã te ɖe eŋu; avawo mesɔgbɔ le esi kakaka o, gake enye agbledela
vavã, eye wòxa nuɖuɖu nyui geɖe de ava ma me le ƒe ma me. Eye
wodzi nyivi sue eve, ɖeka le lãkpɔ ɖeka me eye ɖeka le lãkpɔ evelia
me. Esi dzomeŋɔli ɖo la, woɖe asi le nyivi sueawo ŋu le lãkpɔa me.
90 Nyivi sue ma si tso afisia la, wonyii nyuie vavã, míatɔwo, esime
ya de asi ƒoƒo nɔ elɔm la, oo, míatɔwo, etsɔ afɔ ƒo eƒe afɔkpodzi, ke
yee ma yina ɖaa, netsɔ ko alesi wòate ŋui; le gbɔgbɔm fuxefuxe, le
kpo tim, le dzodzom, heyina ɖaa.
91 Eye emegbe agbledela kemɛa ɖe asi le etɔ ŋu, le afima. Naneke
me—menɔ esi wòaɖu o negbe gbewuwlui ko; enye kuviatɔ akpa be
wòade agble, anyii.
92 Esia ɖo ŋku kplɔla siawo ƒe ɖewo dzi nam. Esɔ gbe! Esɔ gbe!
Kuviã gloo! Enye nu tsɛ akpa. Gake ava dzebubuwo koe le mia si.
Atsɔ Nuɖuɖu via ɖe ɖo afima na nyivi la! Esɔ gbe. Esɔ gbe. Gbɔgbɔ
Kɔkɔe ƒe nyɔnyrɔ,̃ si woɖe gbeƒã kple ŋusẽ la, agigli ŋuti na wo. Ele
teƒe. Gake eyae nye nusi wohiã, enye gbaɖegbe ƒe ŋutigigli nyuia ɖe;
eyae hame la hiã, eyae hameviwo hiã. Mide dzesi.
93 Eye nyivi xoxoe sia dome gblẽ keŋ. Nɔvi dahe, sue la esi wòdo le
lãkpoa me la, eɖiku ale gbegbe be mate ŋu azɔ o. Ke eɖe ŋku kpɔ nu
to kpɔŋɔŋɔe la me, hekpɔ akpa kemɛa.
94 Eye wòkpɔ nyivi kemɛa nɔ xɔxlɔm̃ ko. Eya dami nyuie helolo.
Lãme le esi. Enɔ nu ɖum vuvɔŋɔli la katã.
95 Eye nyivi sue dɔwuitɔ la kpɔe ɖaa, hegblɔ be, “Wɔtsomiwɔwɔ
gbegbe!” Míatɔwo! Kakaɖedzitɔe, eɖiku akpa be wòate ŋu asusu nu
bubu.
96 Gake, magblɔe na mi, ema si dami, le vuvɔŋɔli la katã la,
nɔviŋutsu, eya nya afisi wòle. Enɔ ɣeyiɣi nyuiwo ŋudɔ wɔm esime
ya xɔdzo ma de asi ƒoƒo ɖe eŋu.
97 Eye ame ɖesiaɖe si wodzi tso Mawu ƒe Gbɔgbɔ me la, woayɔe be
wɔtsomitɔ alo nu bubu ɖesiaɖe. Gake esime, dzomeŋɔli, ƒe Gbɔgbɔ
Kɔkɔe yaƒoƒo ma de asi vava me abe alesi Wòwɔe le Pentekoste
Ŋkekea dzi ene la, nane le dzɔdzɔ ge. Esɔ gbe. Ya xɔdzowo de asi
ƒoƒo me; nɔviŋutsu, mi katã miedami kple Nyanyui la, mi katã mielolo
hele sesem nyuie. Mida afɔkpowo ne miawɔ ɣeyiɣi nyuiwo.

98 Nenemae Miriam kple ame mamleawo wɔ. Wotrɔ kpɔ megbe
hekpɔ be nu xoxoawo katã si wowɔ kpɔ la, wo katã woku hebu.
Wokpɔ xoxo be Mawu xɔ ʋu la; wokpɔ Eƒe ŋusẽ le Mawume dɔyɔyɔ
me xoxo, esi tsi tre ɖe dome na wo; woto Ƒu Dzĩ la me, hexɔ nyɔnyrɔ̃
le Gbɔgbɔ la me; wozɔ le go kemɛa dzi, henɔ ɣeyiɣi nyuiwo ŋudɔ
wɔm ko. Wometsɔ ɖeke le eme na…nusi ɖoɖowɔhawo katã abu tso
eŋu o. Amen.
99 Kpɔɖeŋu deblibo kae wònye egbe, na xɔsetɔ si atee kpɔ be yeaɖe
afɔ!
100 Mawu do ŋugbe be Yeaɖo woƒe hiãhiã ɖesiaɖe ŋu. Edo ŋugbe be
Yeaɖo míaƒe hĩahĩa ɖesiaɖe ŋu. Megblɔ na wo kpɔ be, “Mata dɔyɔyɔ
ƒe mɔ aɖe o; mata mɔ aɖe na esia; mata mɔ aɖe na ema o.” Egblɔ be,
“Manɔ anyi kpli mi!” Aleluya!
101 Eyae Wògblɔ na mí. “Manɔ anyi kpli mi, eye mia me gɔ̃ hã,
vaseɖe xexeame ƒe nuwuwu.” Ema katã ko wòle be Magblɔ. Mele
be miahe nya ɖe esia, ema, alo ekemɛ ŋu o. Ne Ele afisia la, ema su
nam; Mawume dɔyɔyɔ le afisia, Ŋusẽ le afisia. Nusianu si Wònye le
afima la, Enyee fifia hã, “Yesu Kristo nye eyama ke etsɔ, egbe, yi
ɖe mavɔmavɔ me.” Eyata, miate ŋu atsɔ miaƒe mawuŋunusɔsrɔ̃ anyii
mia ɖokuiwo faa. Nɔviŋutsu, mexɔ se be Yesu Kristo nye eyama ke
etsɔ, egbe, yi ɖe mavɔmavɔ me; egblɔ be, “Manɔ anyi kpli mi, eye
mia me gɔ̃ hã, vaseɖe xexeame ƒe nuwuwu.” Ɛ.̃
102 Eye woawoe nye ma va do, ke Enɔ anyi kpli wo. Azɔ egblɔ be…
Oo, wodro abolo kusi sue aɖe ɖe ta; woɖui ye katã wovɔ eye megali
o. Ɖeke megale wo si o. Woyi ɖamlɔ anyi, dɔ nɔ wo wum vie le zã
ma me. Gake esi ŋu ke eye wofɔ̃ la, abolowo le afisiafi le anyigba.
103 Nenemae Mawu wɔa nue; ana be nàva ɖo minuti mamlea dzi,
ekema afia wò nusi Wòate ŋu awɔ kuɖe eŋu. Ele teƒe. Elɔña numa
wɔwɔ. Elɔña nenema. Elɔña be yealili Eƒe dukɔ.
104 Wò ŋutsu elɔña be yeawɔ nenema kple srɔw̃ò. Èlalana vaseɖe eƒe
dzigbezã dzi, ana ko be wòanɔ ɖikeke me, elabena èlɔẽ.
105 Susu ma tae Mawu ɖea si mía ŋu be míava ɖo mɔa ƒe nuwuwu
ɣeaɖewoɣi, elabena Elɔ̃ mí eye wòdi be yeaɖo kpe Eƒe nukunume
kple Eƒe ŋusẽ dzi na mí. Elabena Elɔã mí, eyatae Wòwɔnɛ ɖo. Ɛ.̃ Eɖea
asi be míaɖo afisi tututu míesɔ gbe be míaɖe afɔ mamlɛa, hafi Wòaɖe
afɔ ava kpea dzi.
106 Eɖe asi le Hebriviawo ŋu wozɔ tẽ ge ɖe kpodzo bibi la me, gake
Ame enelia aɖe nɔ afima lé yagbɔnu ɖe asi, be wòaɖe wo ɖa tso egbɔ.
Mikpɔea? Ele afima ɣesiaɣi. Medzona gbeɖe o. Ete ɖe mía ŋu ɣesiaɣi.
“Aƒetɔ ƒe Dɔla ƒua asaɖa anyi ɖe amesiwo Vɔñɛ la ŋu.”

107 Le afima, zã ma me la, wofɔ abolo ma le nufɔke ŋdi. Mate ŋu
akpɔ Israelvi mawo siwo to Ƒu Dzĩ la me medidi o; woxɔ wo ƒle to ʋu
la me teti ko; wokpɔ Mawu ƒe dɔyɔyɔ Ŋusẽ la, alo eƒe nukunu Ŋusẽ
la tsi tre ɖe dome na Mawu…na Israel kple Egypte; henyrɔ̃ futɔwo
ɖe wo megbe.
108 Alesi kansa xoxoe la dzo gbidi la, ŋkuagbã dzo, toku dzo,
aɖuɖɔvividɔ dzo, nusianu nyrɔ̃ ɖe Yesu Kristo ƒe Ʋu me le afima.
Aleke miele sesem? Míatɔwo!
109 Nànɔ zɔzɔm le mɔ dzi, eye nyahela xoxoea ɖe agblɔ be, “Azɔ lala
vie! Èka ɖe numa dzia?”

“Megaƒo nu nam o.” Amen. Oo, míatɔwo!
110 Mate ŋu akpɔ wo le afima, wole efɔm ƒoƒu gale efɔm ƒoƒu le
eɖum, hele ɣeyiɣi dzeaniwo ŋudɔ wɔm. Sigbe gbaɖegbe ƒe Gbɔgbɔ
Kɔkɔe takpekpe aɖe ene. Mawu ƒe Gbɔgbɔ enye si le agba sam ɖe
amekɔkɔe suea ɖe dzi, edo asi ɖa; lée le eƒe dzi me nenema, hedo ɣli
be, “Woakafu Aƒetɔ!” Gbaɖegbe takpekpe aɖe ko nenema. Ẽ, amegã.
Wonɔ nua lém ko tso akpa ɖeka yi bubu, henɔ ɣeyiɣi nyuiwo ŋudɔ
wɔm.
111 Azɔ, abolo ma nu metso kpɔ o. Eyi dzi le mɔzɔzɔa katã me, na
wo. Ele teƒe. Eye ema nye kpɔɖeŋu deblibo na Pentekoste si le mía
me. Emae nye le kodzogbea me. Abolo ma nu metso kpɔ o. Ekpɔtɔ
nye abolo ma ke, vaseɖe esi woge ɖe ŋugbedodo nyigba la dzi. Ele
teƒea? Mi Biblia xlẽlawo mienyae. Eye ne míe…
112 Wokɔ Hame la ŋu le Pentekoste Ŋkekea dzi, esime xɔsetɔwo
nɔ dziƒoxɔa me afima. “Eye gbeɖiɖia ɖe va abe yaƒoƒo sesẽ ene,
eye woyɔ aƒe si me wonɔ la fũ.” Gbɔgbɔ Kɔkɔe ɖeka ma ke si dza
ɣemaɣi la, gale dzadzam fifia hã. Ayi dzi tẽ tso keke ɣemaɣi vaseɖe
nuwuwuɣi. Egayi dzi tẽ aɖo nuwuwu. Míaƒe abolo wònye. Woawo
woɖu dzɔdzɔmebolo; míawo míele gbɔgbɔmebolo ɖum.
113 Yesu gblɔ be, “Nyee nye Agbe Bolo si ɖi tso Mawu gbɔ va, le
Dziƒo.”
114 Wogblɔ bena, “Mía fofowo ɖu mana le gbeadzi, ƒe blaene sɔŋ.”

Egblɔ be, “Wo katã, tim, woku.” Ɛ,̃ amegã.
115 “Gake amesi ɖu Nye ŋutilã eye wòno Nye Ʋu la, Agbe mavɔ le esi,
eye Mafɔe ɖe tsitre le ŋkeke mamleawo me. Nyee nye Agbe Bolo si
ɖi tso Mawu gbɔ va, le Dziƒo. Ne amea ɖe ɖu Abolo sia la, maku akpɔ
o.” Yee ma. Woawo xɔ dzɔdzɔmetɔa; míawo míexɔ gbɔgbɔmetɔa. Oo,
nyemele esia ɖɔli ge kple naneke o. Enyo ŋutɔ!
116 “Oo,” miagblɔ be, “Nɔviŋutsu Branham, mí katã míenya be ènye
wɔtsomitɔ.” Enyo, nye hã, menyee. Menye Kristo ƒe aɖaʋatɔ. Ameka

ƒe aɖaʋatɔ miawo mienye? Ɖewo mienye gbɔgbɔvɔ̃ ƒe aɖaʋatɔ. Esɔ
gbe. Eyata, anyo nam wu be manye Kristo ƒe aɖaʋatɔ, miawo ya ɖe?
Esɔ gbe.
117 Mide dzesi, esiae ganye nu bubu kuɖe mana ŋu. Kasia woɖɔe
se ko la, wogblɔ be, “Evivi abe anyitsi ene.” Ẽ, evivi. Mate ŋu akpɔ
amekɔkɔe tsitsi mawo wole woƒe nuyiwo ɖuɖɔm esi wole eɖum. Enyo
ŋutɔ.
118 Ðe mieɖɔ Esia se kpɔa? Esia hã, nyo. Wogblɔ be, “Miɖɔe kpɔ ne
miakpɔ bena, Aƒetɔ la nyo. Evivi sigbe anyitsi si le agakpe me ene.”
Mewɔ dzesidede sia zi geɖe. Bena, tsã ƒe Dawid esime ametsitsi la,
gblɔ le Psalomowo me, bena, “Evivi sigbe anyitsi si le agakpe me
ene.”
119 David, esi wònye alẽkplɔla ta, kotoku sue aɖe nɔ esi, wokplana ɖe
axa me, esi me anyitsi nɔna nɛ ɣesiaɣi. Alẽkplɔla xoxoawo gawɔnɛ,
kokoko, le—le Palestina. Eye ne woƒe—woƒe alẽ dze dɔ heto nane
dzi la, ekema, hafi nànya la, ado asi ɖa atsɔ anyitsi sia ƒe via ɖe,
eye wòatsɔe alili ɖe agakpe dzi, ɖe akaloba-kpe dzi. Eye esi alẽ lɔña
anyitsi ma ta, ekema adze anyitsi ma ɖuɖɔ le agakpe la dzi. Eye nane
le akaloba me si daa gbe le alẽ si dze dɔ la ŋu.
120 Eye magblɔe na mi, anyitsi kotoku yɔyɔ ɖeka le mía si le afisia fiẽ
sia, eye míakɔe ɖe Agakpe la dzi, Kristo Yesu. Eye alẽ siwo dze dɔ la
miyi dzi miaɖuɖɔe, ke miahaya kakaɖedzitɔe. Ele teƒe, minya ɖuɖɔe,
aɖuɖɔe, aɖuɖɔe ko. Eye ne miele anyitsi la ɖuɖɔm la, tsyoo, miaɖuɖɔ
akaloba la hã godoo. Kakaɖedzitɔe ko abe nusianu ene. Azɔ, míele
ekɔ ge ɖe hamea dzi o. Míakɔe ɖe Kristo dzi, afisie dze be wòanɔ. Ele
teƒe. Elabena, dɔyɔyɔ nye Kristo tɔ, amen, abe xɔxɔkpɔkpɔ ƒe yayra
bubuawo katã ene. Mide dzesii.
121 Eye nu bubu hã. Esime wòde asi dzadza me la, wode se na Aron
be wòayi ɖafɔ gomer yɔyɔ geɖe.
122 Azɔ, ne wodi be yewoadzrae ɖo ɖi na ŋkeke evelia la, egblẽna.
Eye numae sɔgbɔ le Gbɔgbɔ Kɔkɔe ƒe amewo dome fíẽ sia. Miedi labu
be, “Enyo, ƒe blaeve va yi la, gbedeasi nyuia ɖe su mía si. Míewɔ—
míewɔ ɣeyiɣi nyuiwo ŋudɔ.” Nukae le mia si fiẽ sia? Eyae nye nua.
Wo…
123 Edzana zã sia zã. Medokpo dzadza kpɔ zi ɖeka hã o, negbe le—
le Sabat dzi ko. Ele teƒe. Ke azɔ Mawu dɔnɛ ɖa, yeye, zã sia zã;
gbesiagbe, gaƒoƒo sia gaƒoƒo, edzana.
124 Mide dzesii, wodzrana gomer yɔyɔ mawo ɖo daɖi. Egblɔ be, “Azɔ,
mikpɔ ɖa, ne mieva ɖo anyigba la dzi, eye mia viwo de asi nya
biabia kuɖe esia ŋu la…” Egblɔ be, “Nunɔla ɖesiaɖe azɔ si age ɖe
nunɔlanyenye me la, ne exɔ mɔɖeɖe be wòayi teƒe Kɔkɔe la, kple

bubuawo, eye wòɖoe, nunɔlae la, ekema dzena le esi be wòage ɖe
eme eye wòaɖu mana gbãtɔ si ge le gɔmedzedzea me la ƒe nuto ɖeka.”
Esi dza gbagbiagbã la, wofɔe hetsɔe de gomer me, eye wòdzrae ɖo,
eye woli na nunɔlanyenye la ɖeɖe.
125 Azɔ miagblɔ be, “Nɔviŋutsu Branham, nukae nye ema ƒe kpɔɖeŋu
egbe?”
126 Tsyoo, míawoe nye nunɔlanyenye la. “Mienye fia nunɔlanyenye,
dukɔ kɔkɔe, dukɔ si le tɔxɛ, si le gbɔgbɔme vɔsawo wɔm na Mawu, si
nye miaƒe nuyiwo ƒe kutsetsewo be miatsɔ akpedada ana Eƒe Ŋkɔ.”
Amen. Yee ma. Azɔ, ekema, le Pentekoste Ŋkekea dzi, esime Gbɔgbɔ
Kɔkɔe; míaƒe mana la dza.
127 Azɔ, nunɔla ɖesiaɖe tsã ma, le Nubabla Xoxoa me la, ne wova
be woazu nunɔla la, wonya be yewoaɖu mana gbãtɔa ƒe nuto ɖeka;
menye eɖe si wowɔ o, eɖe si ame wɔ be wòaɖii o. Gake wole gbãtɔa
ƒe ɖe xɔ ge.
128 Enyo, le Pentekoste Ŋkekea dzi, esime míaƒe mana la de asi
dzadza me la, Gbɔgbɔ Kɔkɔe ɖi va abe yaƒoƒo sesẽ ene. Ameha sue
aɖe nɔ afima nye ame dzebubuwo, alafa ɖeka blaeve, le dziƒoxɔa
ɖe me; wotu ʋɔtruwo, fesrẽwo ɖiɖi ɖe anyi, wonɔ anyi ɖe afima, nɔ
ŋugbedodo la lalam. Ɛ̃ ɖe, wonɔ anyi kple Yesu, kakaɖedzitɔe. Wonya
Eƒe ŋusẽ, kple emawo katã, gake wonɔ ŋugbedodo la lalam.
129 Eyae dim míele fiẽ sia. Be míanye…Ne ame hatsotso sia ate
ŋu aɖo tame ɖeka la, abe alesi woawo nɔ zã ma me la, numa ke
agadzɔ fiẽ sia fifi laa, le xɔ sia me, le Louisville, Kentucky, nusi dzɔ
le Pentekoste Ŋkekea dzi la agadzɔ ake. Ele teƒe. Oo, tsã ɖe, woakpɔ
ɖeklemiɖela ƒomevi mawo ke le Louisville afisia siwo nɔ afima tsã.
Gake, wo katã wonɔ teƒe ɖeka, kple tame ɖeka. Eye kasia ko la…
130 Osɔfoa ɖe enye si va do, eye agbalẽŋɔŋlɔ aɖe le esi, eye wode asi
woƒe ŋkɔwo te eye wona wo hadede ƒe nuɖusi, eye woge ɖe hamea
ƒe nɔvikadede mea? Ema ate ŋu anye egbe, gake menye le ɣemaɣi
o. Nenemae Protestantetɔ wɔnɛ. Katolikotɔ azɔ la eyina vɔsamlekpui
gbɔ axɔ eƒe kɔmunion gbãtɔ; ado eƒe aɖe ɖa, axɔ kpɔnɔvi falɛ; eye
nunɔla la atsɔ wein la no. Ekema ezu numa.
131 Gake, nɔviŋutsu, “Le Pentekoste Ŋkekea dzi la, wotsɔ tame ɖeka,
nɔ afi ɖeka, eye kasia gbe aɖe ɖi va tso Dziƒo,” ame meɖo naneke awɔ
Kplii o, “abe yaƒoƒo sesẽ ene. Eyɔ aƒe si me wonɔ anyi ɖo la fũ.” Mawu
ƒe Ŋusẽ ɖiɖi ɖe wo dzi! Woawoe ma le mɔdodowo dzi, nɔ nu wɔm abe
aɖaʋatɔwo ƒe ha aɖe ene; sigbe alesi wowɔe le afima esime wotso Ƒu
Dzĩ la ene. Ele teƒea? Wodo ɣli. Wokpɔ dzidzɔ. Wonɔ yiyim sagasaga.
Wotsɔ nuyi siwo kɔkɔna la ƒo nue.

132 Wo, oo, dzidzɔkpɔkpɔ gbegbe, mie…ale gbegbe be amewo, hame
si dzebubu la, nɔ adzɔge hegblɔ bena, “Amesiawo mu aha yeye.
133 Aleluya! Miele yɔ ye ge be “mimlila kɔkɔe tsã,” alekekee hã, eyata
anyo wu be miadze egɔme fifia. Esɔ gbe.
134 Mikpɔ ɖa, woyɔ fũ kple Wein yeye, ele teƒe, Wein si tso Mawu
gbɔ, le Dziƒo va. Miekpɔ ahamula kpɔa? Ðeko wòlɔña amesiame,
miekpɔa. Metsɔ le me o. Nenema ame nɔna ne emu Gbɔgbɔ la ƒe
aha. Biblia gblɔ be, “Migano aha sesẽ o, esi me nu baɖabaɖa wɔwɔ le
la o, ke boŋ Gbɔgbɔ la nayɔ mi fũ.” Mawu ƒe Gbɔgbɔ awɔ wò be nàmu
ale gbegbe, be nàŋlɔ be wò futɔwo katã, kple nusianu. Amesiame alɔ̃
wò nyagbɔ. Metsɔ le me na amesi le tsitre ɖe gbɔwò o. Wòe nye ame
gã wu le dukɔa me ɣemaɣi.
135 Nyemetsɔ le eme be hawòvi, si nɔ anyi ɖe gbɔwò, yina hame
dzebubu aɖe me o; na be Gbɔgbɔ Kɔkɔe nava dziwò kpɔ ko, ne nàkpɔ
nusi adzɔ. Mitsɔ, ahatsunola nyui, ŋutɔŋutɔa ɖe, ne miakpɔ nusi adzɔ.
Nàgblɔ be, “Nɔvinyɔnu, Esu asinye! Wò hã, èhiã Esia!” Ele teƒe. Ẽ,
amegã, nane adzɔ.
136 Woawoe ma le afima, wo katã womu Aha yeye. Ke, miɖo to, mi
nɔvinyɔnu aɖewo le afisia, ɖe mienya be Maria ɖetugbui yayra la le
wo mea? Azɔ, ele be wòayi ɖe afima. Ele be Yesu Kristo dada nayi
afima be woabu eya hã ɖe ame hatsotso ma dome, eyata emu Gbɔgbɔ
la ale gbegbe be enɔ mumum sagasaga abe ɖe wòno whiski alo nane
mu ene.
137 Eye miesusu be miayi Dziƒo le esi mieɖiɖi yi sɔleme hetsɔ
hadzigbalẽ ɖe axatome ta, eye miazɔ yi afima Kwasiɖagbe sia ŋdi
ɖesiaɖe, ne sɔlemega ɖi, aɖanɔ anyi aɖo to sẽ…agazɔ dzoa? Miate
ŋu awɔe gbeɖe o.
138 Ele be miakplɔ mɔ ma ɖo, elabena eya koe nye mɔ ɖeka si Mawu
ta ɖi, eye eya ɖeka ko wòanye ɖaa. Ke ɖe miazɔ edzi, nemenye nenem
o la miade Afima o. Nyemenye miaƒe ʋɔnudrɔl̃a o, gake Nyanyui
la gblɔm mele. Nyateƒe la tututue ma. Ðetugbui yayra la nɔ afima,
hewɔ bometsinu abe ame mamlɛawo ene, eye eya hã mu abe ame
mamlɛawo ene. Nenem ŋutsuawo kple nyɔnuawo, dometɔ ɖesiaɖe,
yɔ fũ kple Wein yeye. Ne Mawu trɔ ɖoɖo ma kpɔ gbeɖe la, mitsɔ asi
tɔ Ŋɔŋlɔ la dzi nam; ɖeke meli o. O, amegã. Enɔ nenema, keke ɖo
agbenɔɣia ƒe nuwuwu, keke ɖo Biblia ƒe nuwuwu, eye anɔ nenema
ne Yesu va.
139 Mikpɔ ɖa! Esime Wein yeye la nɔ wo mum, mikpɔ ɖa, míakpɔ ne
Mawu da gomer yɔyɔ aɖe ɖi na mi katã mahã. Esɔ gbe.
140 Wo katã wole tsitre ɖe afima, eye mawunyagblɔla vɔvɔñɔtɔ tsitsi
sue aɖe si ŋkɔe nye Petro, “kpe gbadza sue,” si nɔ vɔṽɔm̃ ŋutɔ na eƒe

tsitrenɔƒe tso esi wògbe nu le Yesu gbɔ, heƒu du do go ɖado gbe ɖa
vaseɖe esi wòxɔ ŋuɖoɖo, eye wòle be wòaƒo ƒu kpli wo. Etsi tre ɖe
adzalẽgo alo nane dzi, gblɔ bena, “Nukaŋutie, mi Yudea ŋutsuwo,
kple mi amesiwo le Yerusalem!” Emawoe nye dɔktawo, D.D.wo. Oo,
egblɔ be, “Mi ŋutsu siwo…kple Israel ŋutsuwo, kple mi amesiwo le
Yerusalem, kple bubuawo, minya esia. Menye aha amesiawo mu, abe
alesi miele bubum la ene o, elabena ŋkeke ƒe gaƒoƒo etɔl̃ia ko wònye.
Gake esiae nye numa…”
141 Ne esia menye Ema o la, medi be malé esia me ɖe asi vaseɖe
esime Ema nava. Ema nye nu ɖeka.
142 Egblɔ be, “Esiae nye nya si wogblɔ ɖi to nyagblɔɖila Yoel dzi
bena, ‘Ava me le ŋkeke mamleawo me, Mawu ye gblɔe, Matrɔ
Nye Gbɔgbɔ akɔ ɖe ŋutilãwo katã dzi; miaƒe ŋutsuviwo kple miaƒe
nyɔnuviwo agblɔ nya ɖi; eye ɖe Nye dɔlawo kple kosiwo hã dzi la
Matrɔ Nye Gbɔgbɔ akɔ ɖo, eye woagblɔ nya ɖi; eye mafia dzesiwo le
dziŋgɔli me, eye le anyigba dzi; dzo, dzudzɔ kple dzudzɔbabla kɔtɔ;
eye wòava eme be, hafi Aƒetɔ ƒe ŋkeke gã dziŋɔ̃ la naɖo la amesiame
si ayɔ Aƒetɔ la ƒe Ŋkɔ la woaɖee.’”
143 Nunɔla alakpatɔ mawo ƒe ha ma siwo da ŋkɔ ɖe wo ɖokui dzi,
do awu ʋlaya legbewo, gblɔ bena, “Nukae míawɔ be míakpɔ ɖeɖe?”
144 Petro gblɔ be, “Mitrɔ le miaƒe dziwo me, mia dome amesiame,
eye woanyrɔ̃ mi le Yesu Kristo ƒe Ŋkɔ me hena miaƒe nuvɔw̃o ƒe
keke, eye miaxɔ Gbɔgbɔ Kɔkɔe ƒe nunana.” Vaseɖe ɣekaɣie? “Elabena
ŋugbedodo la nye mia, kple mia viwo tɔ, kple amesiwo le adzɔge ʋĩ,
gɔ̃ hã ame alesinu Aƒetɔ mía Mawu la ayɔ vɛ.”
145 Ekema, amesiame si trɔ le eƒe dzime eye wonyrɔẽ le Yesu Kristo
ƒe Ŋkɔ me, eye Mawu nae Gbɔgbɔ Kɔkɔe ƒe nyɔnyrɔ̃ la, mexɔ nane si
ɖi mana gbãtɔ la o, ke, menye mana gbãtɔ ƒe nuto ɖeka koe wòxɔna
o, ke boŋ exɔna dzi aɖe si yɔ fũ kple Gbɔgbɔ Kɔkɔe ɖeka ma.
146 Miate ŋu agblɔ be, “Gbɔdzɔ eme vie.” Menya be nye gbe de dzi
vie na esia, gake ɖeko nyemate ŋu awɔ naneke o. Mide dzesii, mikpɔ.
Nyemele ɣli dom ɖe mia ta o. Ɖewo megbugbɔ gbeɖiɖia le gbɔgbɔm.
Gake, oo, ne miese nusi sem mele la, miawo hã, míado ɣli.
147 Mide dzesii, oo, dzi si yɔ fũ kple mana gbãtɔ si dza le
gɔmedzedzea me; Gbɔgbɔ Kɔkɔe ɖeka ma si dza ɣemaɣi la, gale
dzadzam fifia. Ke afika Wòayi? “Na miawo, mia viwo, amesiwo le
adzɔge ʋĩ la,” Louisville, Kentucky, “eye ame alesinu Aƒetɔ mía Mawu
la ayɔ vɛ, woaxɔ nu ɖeka ma ke tututu si míexɔ le afisia.”
148 Nenemae Wògblɔ. Mawu yrae. Eɖe gbe ƒãe. Gbɔgbɔ Kɔkɔe he Esia
vɛ; mexɔ Esia; ke nya ma vɔ. Amen. Ema, ema su nam. Metsɔ Eyama

ɖe Eƒe Nya nu; Ewɔe hã. Ne miele Edim la, miawo hã, miate ŋu Axɔe.
Ele teƒe.
149 Eyata mido go le—le nɔnɔme kuku ma me, eye minyɔ,̃ eye
miʋuʋu mia ɖokuiwo nenema ne mianyɔ.̃ Eye nu gbãtɔ la, nàkpɔ
gbɔwò ke nusianu adze na wò nusi to vovo. Nɔvi ma si màlɔ̃ aƒo nu
kplii o la, nàɖe abla ayi egbɔ be yeaƒo nu kplii; ẽ, amegã, ɖeko wòle be
nàƒo nu nɛ, evɔ. Oo, nu mawo katã, nàgbugbɔ ʋufɔti ƒe dɔwɔnu xoxoe
mawo yie, kple nuwo katã…nusiwo nètsɔ dzoe le amedzrodzeƒea
ɣeyiɣi ma la. Tsiletse xoxo ma si wotsɔ blana ɖe klosalonu ma ŋu si
nèɖe le kplɔã dzi la; nàɖe abla kaba atrɔe yi. Àwɔe godoo. Ɛ,̃ amegã.
Awɔ wò nuwɔwɔ yeye le Kristo Yesu me. Azɔ mikpɔ Maria ɖa. Oo,
míatɔwo!

Ele be míaɖe abla. Míele edzi yim nyuie.
150 Woawoe ma dze mɔ, to gbedzi azɔ, le gbaɖegbe ƒe takpekpe la
megbe. Azɔ wole woƒe mɔzɔzɔ la dzi. Ɖe mewɔ yaa be wokplɔ wo
tẽ yi Nuvɔ̃ Gbedzi, ɖota ɖe gbedzi tẽ, tẽ yi ɖe—ɖe tsi veve vudo la
gbɔ oa? Ɖe miate ŋu asusui kpɔ be Mawu kplɔ Eviawo, enumake esi
wokpɔ ɖeɖe heyɔ fũ kple Gbɔgbɔ Kɔkɔe vɔ la, yi ɖe tsi veve vudowo
gbɔa? Kakaɖedzitɔe. Edi be yeaɖe Yeƒe lɔlɔ̃ agafia wo ake. Ele teƒe.
Woyi ɖe afima.
151 Minyaa, ne èxɔ Gbɔgbɔ Kɔkɔe la, nàdo go mɔxenu geɖewo.
“Amedzɔdzɔe ƒe fukpekpewo sɔgbɔ, gake Mawu ɖenɛ le wo katã me.”
Mawu kplɔa wò va ɖo afima, be nàkpe akɔe, ale be wòate ŋu aɖe Eƒe
ŋusẽ kple Eƒe dɔmenyo afia wò.
152 Sigbe alẽkplɔla le Yerusalem ƒe ŋutinya aɖe si mese ene, eŋe ata
na eƒe alẽ. Wogblɔ be, “Tsyo, wò alẽkplɔla ŋutasẽla. Nukata èŋẽ ata
na alẽ la?”
153 Egblɔ be, “Enyo, mele nu wɔm sigbe elɔm̃ o. Eyata mesusu be
maŋe ata nɛ ko, ale be mate ŋu atsɔ beléle tɔxɛ nɛ, eye ekema, alɔm̃
tso ɣemaɣi dzi yina.”
154 Ɣeaɖewoɣi la ele be Mawu nana nàmlɔ anyi adze ŋe, kple dɔléle,
si ke dɔkita agblɔ be èle kuku ge. Mawu ate ŋu ana wò asitɔtrɔ tɔxɛ
suea ɖe ale be nàgalɔ̃ Eyama tsɔwu vie. Ele teƒe.

Ɖewo to tsi me, ɖewo to ʋu me,
Ɖewo to dodokpɔ goglowo me, gake wo katã to

Ʋu la me;
Yesu kplɔa Eƒe Hame la.

155 Azɔ, esime wonɔ afima, eye tsiwo ve eye womete ŋu noe o la,
Mawu ta mɔa ɖe. Ati xoxoe sue aɖe si nɔ ʋuʋum le goa dzi afima,
ɖeko Mose lãe hetsɔe ƒu gbe ɖe tsia me, etrɔ nu blibo la; zu tsi nyui,
vivi.

156 Azɔ ne mieva kpe kple miaƒe tsi veveawo dometɔ ɖeka, alo nu
bubu nenema la, ati aɖe li, fiẽ sia, le gbɔgbɔme nyagbɔgblɔ nu, si ku
aɖɔ ɖe Golgata, alo xexeame tame, fiẽ sia, si ana tsi veve ɖesiaɖe si
gbɔ wòate ŋu akplɔ wò yie la navivi. Ele teƒe. Kalvari ana numetoto
ɖesiaɖe navivi. Zi geɖe la, míegena ɖe teƒe klitsuwo, hebiana alesi
míawɔ. Ale memiãa nye ŋkuwo ɣeaɖewoɣi, hesusuna be, “Le Golgata
afima, afisi nye Xɔla kɔ ʋu ɖi heku ɖe nye agbe ta le,” ekema nye
dodokpɔa dzena abe nu sue ene ale gbegbe. Ðeko metsɔnɛ ƒua gbe
ɖe aga hezɔna yia ŋgɔ. Ewɔnɛ nu vivie. Ewɔna numetoto ɖesiaɖe si
mewɔ kpɔ la nu vivie. Edea vivi eme ɣesiaɣi, si meɖo nye Marah
tsiawo gbɔ.
157 Azɔ, míatu wo azɔ le gbeadzi, le dzesi kple nukunu gã mawo katã
megbe. Nyɔnyɔ̃ la nu tsi keŋ. Eye hafi nànya la, esime nyɔnyɔ̃ la nu
tsi vɔ la, tsyoo, woŋlɔ be nukunuwo katã.
158 Ɖe ema mesɔ kple amewo egbe oa? Woŋlɔ be nusi Mawu wɔ ƒe
si va yi. Nusi Mawu wɔ le takpekpea me le suku kɔkɔa me afima
la, miŋlɔ be nusianu kuɖe eŋu. Mikpɔea? Nusi Mawu wɔ la, ɖeko
míeŋlɔe be.
159 Azɔ, mide dzesii, eye esi wode asi nyahehe me le wo nɔewo dome
la, “Enyo, vavã, le esiawo katã megbe la, menye Metodistetɔ. Míaƒe
hame lolo wu.” “Menye Baptistetɔ, eye magblɔe na wò fifi laa be,
míexɔ dedienɔnɔ Mavɔ dzi se, ke Esu mía si. Ha, ha! Le ye katã megbe
la, mi katã miexɔ nufiafia la o.” Ɣemaɣie mige ɖe kuxi me, eye afisi
tsi dzina le na mi la tso. Ele teƒe. Ele teƒe.
160 Ɣemaɣie nye, gbedzi la, esime wònɔ gbedzi, hede asi liʋĩliʋĩ lilĩ
me, wolĩ liʋĩliʋĩ hefa konyi. “Enyo, magblɔe na mi. Magblɔe na mi,
esime kplɔla tsitsi ma nɔ afisia la, mawunyagblɔla xoxoe ma si ɖea
gbeƒã blema subɔsubɔ ma tɔgbe la, nye—nyemenya ne esɔ gbe alo
mesɔ gbe o. Magblɔ na mi be, e—ewɔ be danye dze aɖaʋa, gbeɖeka
zã me, eyi aƒe me. Ke magblɔe na mi, elulu, ɖeƒomevie.” Ele be wòanɔ
nenema. Ele teƒe. “Oo, nyemenya ne medi be magase Ema ƒe ɖeke o,
alo nyemedii o.” Ke ɣemaɣie afisi tsi dzina le na mi la tso. Ele teƒe.
Ɣemaɣie miege ɖe gbedzi.
161 Wode asi liʋĩliʋĩ lili me. Wogblɔ be, “Abolo ƒuƒlu sia ɖuɖu tsi
míaƒe—míaƒe luʋɔwo.” Esime wodzo le Egipte ƒe ayo kple sabalawo
gbɔ vɔ, henɔ Mawudɔlawo ƒe nuɖuɖu ɖum, gake woganɔ liʋĩliʋĩ lĩm.
Ɖe ema mesɔ kple hame la oa? Azɔ megbɔna ɖe kɔkɔenyenye tɔwo
gbɔ azɔ, mi katã; ẽ ɖe, mi katã. Wole Mawudɔlawo ƒe nuɖuɖu ɖum,
eye emegbe wogblɔ be, “Edzrom be míaganɔ Egipte, be míakpɔ ayo
geɖe.”
162 “Clayton McMichen kple eƒe Wildcats wole ahadzraƒea nɔ ge zã

sia me. Ne ɖe nyemeɖo hame xoxoe ma me o la, mate ŋu ayi afima.”
Wò hã ate ŋu ayi dzi nenema ke. Afisi wò kesinɔnuwo le, afimae wò
dzi hã nɔna. Mekpɔ naneke esi edze egɔme o. Ele teƒe. Ele teƒe. “Oo,
edzrom be mawɔ esia, alo awɔ ema.” Yee ma, ɣesiaɣi liʋĩliʋĩ lilĩ.
163 Eye wogblẽ Egipte ƒe tsi wɔba la ɖi, be woano tsi kɔkɔe si do
tso Dzidzimewo ƒe Agakpe la me, ke wòganɔ nyatoƒoe tom le Eŋu.
Wodzo le afisi Egipte ƒe atikewɔla gãwo adegbeƒolawo le, adegbeƒola
gãwo kple nusianu, be woanɔ anyi kple Dɔyɔla Gã la. Wodzo le teƒe
ma afisi wogblɔna le, bena, “Nukunuwo ƒe ŋkekewo nu va yi,” be
woanɔ anyi kple amesiwo dzesiwo kple nukunuwo kplɔ wo ɖo, gake
woganɔ liʋĩliʋĩ lĩm. Oo, míatɔwo! Ɛ,̃ amegã. Le afima, eme kɔ ƒã be,
Egiptetɔwo, nye Trɔs̃ubɔlawo, ɖekematsɔlemetɔwo. Womexɔ naneke
dzi se si nye nukunuwo o.
164 Ale, wonɔ afima afisie Dzo Lilikpo la ƒo xlã wo le. Ele mía si
fiẽ sia. Wonɔ afima le asaɖa la me afisi wokpɔ dzidzɔ le, henɔ ɣli
dom, nukunuwo va me, kple nusianu, eye evɔ wonɔ liʋĩliʋĩ lim le
eŋu. Numatae tsia mie ɖo, numatae womekpɔ naneke aɖu alo ano o,
elabena woli liʋĩliʋĩ.
165 Eye emae nye kuxi na hame siwo le Louisville, fiẽ sia; liʋĩliʋĩlilĩ,
liʋĩliʋĩlilĩ. Amenuveve! Mitrɔ va dɔ la gbɔ. Eyae ma.
166 “Ekema amekae nye ŋutsu sia, Mose? Nukaŋutie míeɖo toe,
míeɖo to mawunyagblɔla mimlila kɔkɔe sia, aleke kee hã? Nuka wɔm
míele le gbedzi afisia?” Eye woƒe tsidzɔƒea mie keŋ.
167 Nye susuwo yi Mose dzi, ame gã ma. Wofia nui le—le Egiptetɔwo
ƒe nunya katã me. Mina míalé ŋku ɖe eŋu minuti ʋeea ɖewo. Mina
míatsɔ Mose, minuti ɖeka ko. Mikpɔ ame ma ɖa. Enɔ…
168 Egiptetɔwo, wogbɔ mía ŋu boo egbe, ne eva ɖo míaƒe
dɔyɔyɔnunya dzi. Wogbɔ mía ŋu boo. Nu geɖewo li woate ŋu awɔ
si míate ŋu awɔ o.
169 Ke gbedanu la katã nɔ Mose si. Eye esi wòdo go yi afima la, mibu
eŋu kpɔ, Mose kplɔ ame milion eve kpe ɖe eŋu. Ɖevi suewo nɔ eme.
Ŋutsu tsitsiwo, nyɔnu tsitsiwo nɔ eme. Gbafawo, kple ŋkuagbãtɔwo.
Wodzi ɖeviwo, akpe nanewo, le kwasiɖa ɖeka me. Ke Mose, Dk.
Mose, nɔ gbeadzi le afima kple amesiawo katã. Medi be makpɔ eƒe
atikeɖaka la me, miawo ya ɖe? Medi be makpɔ nusi le Dk. Mose si
le atikeɖaka ma me. Mina míaɖe ŋku ɖe atikeɖaka la me vie ko akpɔ
nusi le esi.
170 “Mose, nukaŋutie, nukae le asiwò le afima, Mose?” Tsyoo,
míekpɔ be le ƒe blaene ƒe mɔzɔzɔ ma katã me la, wodzi vidzĩ miliɔn
eve kple edzivɔwo. Ele teƒe. “Nukae èzã, Mose? Nukae èzã na abixɔxɔ
kple vevesese kple kansa, kple ŋkuagbã, kple tokuku, kple mumudɔ

mawo katã? Nukaŋutie, wogblɔ nam be, esime miedo tso gbeadzi la,
ame gbɔdzɔa ɖeke menɔ wo dome o.” Woagagblɔea, ɖe ɖɔkita siawo
ƒe ɖewo medi be yewoakpɔ numa me oa, dɔyɔyɔ dɔwɔƒe ma?
171 “Ke nu bubu, Mose, nuka nèwu ɖe amemawo dzi, ale be woƒe
awuwo gɔ̃ hã mebebe o? Woƒe afɔkpawo meɖu kura o, evɔ wonɔ
zɔzɔm le kpetsu mawo dzi.” Ne ɖe miede afima kpɔ la, mianya alesi
gbedzi nɔna, wodona afɔkpa ɖeka ŋkeke etɔ̃ pɛ ko. Eye agbadze kakɛ
ɖeka pɛ hã meɖu le wo tɔ ŋu kura o, le ƒe blaene me. “Mose, nukae
nɔ wò atikeɖaka la me?”
172 Mina míakpɔ eme ɖa. Mekpɔe, “Etsɔ atikeŋɔŋlɔ aɖe, ‘Nyee nye
Aƒetɔ si daa gbe le ŋuwò.’” Ke ema vɔ. Amen.
173 Wogblɔ be, “Oo, Mose, fofonye le afisia, ɖeko wòdze anyi ŋe eƒe
ata. Nukae le asiwò na eyama?”
174 “Na malé ŋku ɖe eŋu kpɔ ɖa. ‘Ne èɖo to Nye gbe la, hewɔ nusi
katã ƒe se Mede nawò la, Nyemada dɔléle siawo ƒe ɖeke ɖe dziwò,
abe Egiptetɔwo ene o, elabena Nyee nye Aƒetɔ si daa gbe le ŋuwò.’
Gblɔ nɛ nenema.” Ekpɔ dɔyɔyɔ. Amen. Ele teƒe.

“Oo, edze dɔ vevie! Dɔme le vinye ɖum, alo dzɔfitomedɔ, enyrã
nɛ ŋutɔ! Dk. Mose, nuka mate ŋu awɔ?”
175 “Ago makpɔ nusi le asinye ɖa. ‘Nyee nye Aƒetɔ si daa gbe le
ŋuwò.’” Ema vɔ. Amen. Woawoe ma yina ɖaa. Ele teƒe. Woyina, le
dzidzɔ kpɔm. Eya katã koe hiãe, “Nyee nye Aƒetɔ si daa gbe le ŋuwò.”
176 Le Mawume dɔyɔyɔ ƒe ŋugbedodowo siwo ŋu kakaɖedzi le la, le
alafa adẽ kple edzivɔwo, le Nubabla Yeyea me ɖeɖe, evɔ gake míegale
ɖi kem Mawu, fiẽ sia. Gɔmesese kae anɔ Ʋɔnudɔdrɔ̃ ŋu na mí? Esɔ
gbe.
177 “Nyee nye Aƒetɔ si daa gbe le ŋuwò.” Ɛ,̃ amegã. Eyae nɔ Mose si,
Ðk. Mose le eƒe gbagbla me, le eƒe…le eƒe atikeɖaka la me la, nusiae
li, “Nyee nye Aƒetɔ si daa gbe le ŋuwò.” Eyata Eyɔ dɔ dɔlélewo katã,
eye Wòkpɔ wo ta blibotɔe, hekplɔ wo to gbedzi tẽ, yi ŋugbedodo
nyigba la dzi. Oo, míatɔwo!
178 Wogblẽ dɔyɔla gã mawo katã, dɔyɔla adegbeƒolawo ɖi, be
woaɖanɔ kple Dɔyɔla Gã sia. Wogblẽ ame hatsotso fafɛ, gotanuwɔla,
ɖekematsɔlemetɔ ma ɖi, wole gbɔgblɔm be, “Naneke meli nenema
nye nukunuwo o.” Eye le afisia tututu la, Dzo Lilikpo la tɔ ɖe wo
tame. Amewo le dɔyɔyɔ kpɔm. Nusianu, kple nu ɖesiaɖe si hiã wo la,
wotsɔe na wo le afima tututu, gake woganɔ konyi fam esime wodo
go le tsi me vɔ. Gake ale le Mawu ƒe amenuveve nɔɖokuisi la me la,
le emawo katã me hã…

179 Abe alesi miele Louisville afisia fiẽ sia, le ɣlidodo siawo katã
titina bena, “Nukunu ƒe ŋkekewo nu va yi. Dɔyɔyɔ Habɔbɔ la le
agbagba dzem be yeaxe mɔ na Mawume dɔyɔyɔ, le dukɔa katã me.”
Miate ŋu atɔe te gbeɖe o. Anyo na mi wu be miadzudzɔe fifia. Miate
ŋu atɔe te sigbe alesi miate ŋu atɔ te ɣe o. Ele teƒe.
180 Le afisia anɔ ƒe ʋeea ɖewo va yi, esime medze egɔme gbã
le Jeffersonville la, menɔ gbeƒã ɖem Mawume dɔyɔyɔ. Kloe la,
womenya naneke tso eŋu o, hena ƒe geɖewo. Enye nu sesẽ. Gake,
nɔviŋutsu, fiẽ sia la wosɔ gbɔ de ame miliɔnwo, le afisiafi, le ɣli dom.
Adi be miatɔe tea? Mate ŋui o. “Nye Yehowae ƒã nu; Mawu tsii, zã
kple keli, bene amea ɖeke nagagboe le Asinye me o.”
181 Le afisia eteƒe medidi o la, menɔ ŋku lém ɖe atsutsrɔe suea ɖewo
ŋu le Ablɔɖe Kpetata la dzi. Ɖeko womlɔ afima. Nu sue mawo mlɔ
afima, le kekeli te. Eye megblɔ be, “Nukae wɔ numa?” na mɔfiala la.
182 Egblɔ be, “Wotsɔ woƒe ahɔhɔ̃ ƒo nu wòkaka, etsɔ zã me, le ahom
ma me. Woge ɖe kekeli la me, eye ele be kekeli la nakplɔ wo yi
dedienɔƒe, gake wonɔ agbagba dzem be yewoatsi kekeli la. Eye wotsɔ
woƒe ahɔhɔ̃ ƒo nu, esi wole agbagba dzem be yewoatsi kekelia.”
183 Megblɔ be, “Ŋutikɔkɔe na Mawu!” Mesusu be abu be nye tagbɔe
gblẽ. Megblɔ be, “Ema na be meɖo ŋku amesiawo ƒe ɖewo dzi siwoe
le agbagba dzem be woaɖe Mawume dɔyɔyɔ kple Yesu Kristo ƒe
tsitretsitsi Ŋusẽ la ɖa.” Mitsɔ miaƒe ahɔhɔw̃o ƒo nu woakaka; miate
ŋui gbeɖe o. Mixɔe ko, ne miadzo ayi dedienɔƒe, le eme. Ele teƒe.
Amen.
184 “Ƒo nu na agakpe la, Mose,” Mawu gblɔ na Mose be, “eye wòana
eƒe tsi, ana Eƒe tsi.”
185 Le afisia eteƒe medidi o la, menɔ foto aɖe kpɔm le
blemanuwodzraɖoƒe aɖe, kuɖe kpe sia si woƒo la ŋu. Eye edze abe
tɔsisi vi suea ɖe si le dodom, si ƒe lolome anɔ abe kotokutɔbí ene.
Mesusu be, “Aleke nutala siawo ate ŋu aɖi kokoe gbegbe!” Tsyoo,
nɔviŋutsu, mate ŋu ano tsi ma katã wòamie ne tsikɔ le wuyem
ŋutɔŋutɔ. Ẽ, amegã.
186 Ɖe mienya ame neni Mose na wono tsi le Agakpe ma mea? Ame
milion eve sɔŋ, esi womexlẽ lãwo katã o. Exɔ abe amigago akpe
blaene sɔŋ minuti ɖeka, be—be woana tsi wo. Aleluya!
187 Ema ɖo ŋku amea ɖe dzi nam le woƒe subɔsubɔ me. Kɔnyinyi le
mia si sɔgbɔ be miayi Kwasiɖagbe suku le Kwasiɖagbe ŋdi, adza nu
via ɖe ko ɖe mia dzi be wòade tsi mi vie.
188 Medina be manɔ Tsidzɔƒea ɖe gbɔ afisi tsi dona le bababa,
aleluya, si sɔgbɔ be wòakplɔm ayi Mavɔmavɔ me. Aleluya! Edzɔ dzi

nam be meʋu le teƒe xoxo dzadru ma; be mayi afisi tsi la le tɔtrɔm kɔ
ɖi ko ɣesiaɣi. Ẽ, amegã.
189 Kɔnyinyi sɔgbɔ koe le amewo si si awɔ wo nublanuitɔwoe.
“Enyo, nyemate ŋu anɔ anyinɔƒe minuti ewo o. Míatɔwo, amenuveve,
mawunyagblɔla ma ƒe nya didina akpa?” Neni sinue wò ɖeɖekpɔkpɔ
la gogloe? Ele teƒe.
190 Ayi Kwasiɖagbe ŋdi, agblɔ be, “Enyo, mayi afima be mase nusi
le wo si woagblɔ.” Eye nàxɔ tsi via ɖe agatrɔ dzo, eye ema katã koe
èxɔ.
191 Nɔviŋutsu, magblɔe na wò, esime Mose ƒo Agakpe ma la, ewu tsi
gbeadzi katã. Amen. Ẽ, amegã. Ɖeko wòli na, nusianu si hiã wo la,
ɖeko wobɔbɔ henoe, noe, noe vaseɖe esime woyɔ fũ. Ke kokoko la,
tsia ganɔ dodom, de galɔn akpe blaene ene kloe minuti ɖeka. Mibui
kpɔ, tsi si ame nenie, ame milion ɖeka, ame milion eve ate ŋu ano, le
minuti ɖeka me; amesiwo tsikɔ le wuwum, ne woaɖe kposɔwo, kple
lãwo, kple etɔewo si nɔ wo si la le eme. Eye Biblia gblɔ be, “Tsi la do
go le agbɔsɔsɔ me.” Ɖeko wòwó bababa, to gbedzi.

Nenema Yesu Kristo nana Gbɔgbɔ Kɔkɔe lae.
192 Menye vi suea ɖe ko o, be nàgblɔ be, “Enyo, mexɔe se be mayi
ɖaɖo hamea me.” Oo, míatɔwo! “Oo, nyemate ŋu atsɔ hoowɔwɔ ma
o. Ele fu blem lãme nam.” Ne èku gbeɖe la, ke vuvɔ alé wò naku ne
èɖo Dziƒo, elabena, nɔviŋutsu, ne èɖo Afima la nàse hoowɔwɔ geɖee.
Biblia gblɔ be wole ɣli dom be “aleluya,” ŋkeke kple zã; ŋkekea katã,
elabena zã meli o. Ele teƒe. Kakaɖezitɔe la nàku ŋkeke evelia ne èɖo
Dziƒo, Afima. Ɛ,̃ amegã. Enyo, ɖeko nè…nusi èwɔ la, ɖeko èyi ɖawu
tsi ɖokuiwò, vie.
193 Ðe mànɔ anyi ɖe tsidzɔƒe la gbɔ oa, eye nàna wòakɔ ɖe dziwò
vaseɖe esime wòaklɔ ŋuwò keŋ age ɖe…aleluya, ɖe ememe, eye
vaseɖe esi nàbu ɖe ɖokuiwò eye maganya afisi nèle o. [Nyaƒoka la
ɖi ƒuƒlu—Tala.] Nenemae èdi be yeaɖo eme.
194 Megblɔna na tɔɖianye, fofonye be, “Xɔ,̃ mate ŋu aƒu tsi,” le ta sue
sia me le Utica Pike.
195 Gbeɖeka, papa yi ɖanɔ anyi ɖe gɔta la to, egblɔ be, “Medi be nàƒu
tsi makpɔ.” Ta sue la goglo abe ema ko ene. Metsi tre ɖe adzalẽgo aɖe
dzi. Meɖe nye awuwo, eye melia edzi lé nye ŋɔti alea, eye meti kpo
gati kpo le adzalẽgo la dzi. Medzo pam, ba dzo ka hlẽ ɖe akpa sia
akpa, eye mede asi tsi ƒuƒu le ba la me.

Megblɔ be, “Aleke nèkpɔe, Papa?”
196 Egblɔ be, “Do go le afima.” Tsiƒuƒue ma? Ɖeko èle tatam le ba
me, ɣeyiɣia katã.

197 Hamevi sɔgbɔ le mía si siwo hã, le tatam le ba me. Ele teƒe. Ele
teƒe, amesiwo tana le ba me. Ẽ, amegã.
198 Gbeɖeka, tɔɖinye kplɔm míedo go kple aklo eye menɔ nume wɔm
be menya tsiƒuƒu; le Ohio Tɔsisia me afisia, si me goglo anɔ afɔ blaeve.
Ɖeko wòtsɔ atablu la tutum ƒu gbe ɖe tsia me, gblɔ bena, “Azɔ ekae
kuɖe eŋu?” Amen. Aleluya! Ele be maƒu tsi ɣemaɣi, alo manyrɔ.̃ Oo,
míatɔwo!
199 Anyo wu be masrɔẽ Wòamãm fifia. Be nàyi tsidzɔƒe la, afisi Mawu
ŋɔ kpe la le le gbeadzi afima hetrɔ tsia kɔ ɖi bababa. “Ƒo nu na Agakpe
la,” nenema Wògblɔ, “eye wòana Eƒe tsi nado.”
200 Ɖewohĩ, xɔñye, fiẽ sia, ɖewohĩ èyina tsɔtsrɔ̃ ge. Ele be nàƒo nu
na Agakpe la. Ele teƒe.
201 Ɖewohĩ èyi afisiafi. Ɖewohĩ èyi sɔleme, èɖo Metodiste me,
èɖo Baptiste me; eye wodo dziku ɖe ŋuwò, eye èyi Presbiterian
me; hegatrɔ gbɔ va Pentekosteawo gbɔ, va Nazarenetɔwo gbɔ, va
Kɔkɔenyenye Mɔzɔlawo gbɔ. Eye kokoko la gɔmesese meʋu na wò
o.
202 Nya ƒo nu na Agakpe la ko, fiẽ sia. Ðeko…Ðe nèle nuƒoƒo ƒe
ɖoɖowo me kpliia? Ẽ ɖe. Egblɔ be, “Ƒo nu na Agakpe la, eye Wòana
Eƒe tsi.” Ahe Eƒe tsi vɛ, ne nènya…Mehiã be Nàgaƒoe, ake o. Nya ƒo
nu Nɛ ko. Nya ƒo nu Nɛ ko, kple xɔlɔw̃ɔwɔ nyagbewo.
203 Ɖewohĩ èyi ɖɔkita gbɔ. Ɖewohĩ èwɔ nusianu si ènya ate ŋu awɔ,
be nàkpɔ dɔyɔyɔ. Ɖewohĩ èwɔ nusianu kloe, si le wò ŋutete me, ke
mekpɔ dɔyɔyɔ o. Ðɔkita ɖesiaɖe, èto ɖesiaɖe si ènya ƒe dɔwɔƒe, eye
ɖɔkita gblɔ be, “Ɖeko nà…Naneke meli woate ŋu awɔ na wò o.”
Nukaŋutie màƒo nu na Agakpe la, fiẽ sia oa? Ele…Agbe Tsiwo le eme
afima na wò, si na wò Agbe le agbɔsɔsɔ me.
204 Nyɔnua ɖe nɔ anyi kpɔ, le Biblia me, eŋkɔe nye Hagar. Nye
susuwo yi edzi. Eye esusɔ vie mawu enu; ɣeyiɣi la. Nyɔnua ɖe nɔ
anyi si ŋkɔe nye Hagar, eye vidzi suea ɖe nɔ esi. Wonyãe ɖoɖe gbedzi,
kple tsigoe sue ɖeka. Ena nuɖuɖu nu sue la, ŋkeke bliboa katã. Gake
tsia vɔ, le ŋkekea ƒe mamãme lɔƒo, eye vidzĩ la nɔ ɣli dom nɔ avi fam.
Eƒe nuyi sueawo ƒu kplakplakpla eye eƒe aɖe nɔ tetem. Vidada dahe,
lɔlɔã, nuka wòate ŋu awɔ? Eɖi tsa le teƒe sue ɖesiaɖe si wòate ŋui la,
be yeakpɔ tsi via ɖe, gake mete ŋu kpɔ tsia ɖeke o. Mate ŋu ado dzi
akpɔ vidzĩ la wòaku o; eyata etsɔe daɖe avekɔe aɖe te, eye wòdzo yi
adzɔge dati-dada ɖeka ƒe didime sinu.
205 Eye wòdze klo ɖe afima heƒo nu na Agakpe la. Esime wòƒo nu na
Agakpe la, Mawudɔla aɖe ɖo eŋu nɛ gblɔ bena, “Hagar, nukae nye
ma le dodom le afima?”

206 Vudo blibo ɖeka nɔ afima, yɔ fũ kple tsi, si gakpɔtɔ le sisim vaseɖe
egbe. Le ƒe akpe ene kloe megbe la, egale sisim vana egbegbe. Vudo si
Hagar…le afima la, ema, gale sisim vana egbegbe. Eƒo nu na Agakpe
la, eye Agakpe la na tsi.
207 Hebrivi aɖewo yi ɖe kpodzo bibi la me, gbeɖeka, eye woƒo nu na
Agakpe la. Eye Agakpe la nɔ anyi kpli wo.
208 Nyɔnua ɖe nɔ anyi kpɔ, tso Samaria. Dzi ɖe le eƒo. Enye nuvɔm̃e,
eye ɖewohĩ, nu geɖewo ku ɖe eƒe agbe ŋu. Eye dzi ɖe le eƒo. Eyi
Yakob ƒe vudo to be wòakpɔ gbɔdzɔe, hegatrɔ yina. Eyina Yakob ƒe
vudoa to, hegatrɔ yina. Eye gbeɖeka eda eƒe tsize la ɖi, henɔ tsitre
ɖe afima, dzi ɖe le eƒo. Evɔ Agakpe la tsi tre ɖe egbɔ tututu. Eƒo nu
na Agakpe ma. Enae tsi sisi gã aɖe le eƒe luʋɔ me. Eƒu du yi dua me.
Megava du tsi ma gbeɖe, ake o. Agbe su esi. Egblɔ be, “Miva, kpɔ
Ŋutsua ɖe ɖa si gblɔ nusiwo katã mewɔ la nam. Ɖe esia menye Kristo
la oa?” Eye wòƒo nu na Agakpe la, eye Agakpe la na Eƒe tsi.
209 Nyɔnu sue aɖe nɔ anyi kpɔ si gblẽ eƒe ga katã le ɖɔkitawo,
afakalawo gbɔ, woxɔ eƒe ga katã. Womete ŋu tɔ te ʋusisi la o. Dewohĩ
la etsɔ eƒe agble la de awɔba, eye ɖewohĩ adzrae. Eye ebɔbɔ nɔ anyi,
gbeɖeka nɔ nu lɔm, eye wòse Nane le mɔ la dzi gbɔna. Eƒo nu na
Agakpe la. Agakpe la trɔ hegblɔ bena, “Amekae ka asi Ŋunye?” Evɔ
ɖe afima esime wòƒo nu na Agakpe la. Enae Agbe tsidzɔƒe aɖe, si tɔ
te ʋusisi la. Enu tso, enumake.
210 Nubiala tsitsi ŋkuagbãtɔ aɖe tsi tre ɖe gliɖome, gbeɖeka, nɔ
dzodzom nyanyanya le vuvɔ me. Nusianu si nɔ esi la vɔ. Ke eyae esi
le afii, nye nublanuitɔ, eye amewo va nɔ eŋu tom. Ese Nane gbɔna;
egblɔ be, “Nuka wònye?” Eye wòƒo nu na Agakpe la.
211 Togbɔ be, eƒe hame metɔwo, siwo le egbɔ, di be yewoatɔe te,
gblɔ bena, “Mehiã o màte ŋu axɔe o. Màte ŋu axɔe o. Nɔ adzɔge nɛ.
Zi ɖoɖoe.”
212 Gake edo ɣli sesiẽ be, “Wò Dawid vi, kpɔ ye nublanui! Kpɔ ye
nublanui!” Eye wòƒo nu na Agakpe la, eye Agakpe la nae tsidzɔƒe
aɖe, eye eƒe ŋkuwo ʋu.
213 Agakpe ma ke si nɔ gbeadzi la le afisia egbe. Enana amewo dzɔa
dzi.
214 Gbeɖeka, Yerusalem katã nɔ tsitrenu be woakpɔ Mawume dɔyɔla
aɖe, mimlila kɔkɔe aɖe, si ge ɖe dua me; kpakple ame ʋeea ɖewo siwo
tsi tre ɖe afima, le ɣli dom lélélé, “Hosana! Hosana, na Amesi gbɔna
le Aƒetɔ la ƒe Ŋkɔ me!”
215 Amesiwo yɔa wo ɖokuiwo be hametɔwo la le egodo kple woƒe
awu legbewo, kpakple woƒe D.D siwo le wo megbe la; gblɔ be, “Mina

woazi ɖoɖoe. Míatɔwo, ena vuvɔfu to nye dzime, kple bubuawo.
Wona wozi ɖoɖoe.”
216 Egblɔ be, “Ne wozi ɖoɖoe la, kpewo ado ɣli enumake.” Nukaŋuti
wònye nenema? Kpe si tututu kã le toa ŋu, esi amea ɖeke ƒe asiwo
medae o la, gbɔna, hele mlimlim le Yerusalem. Kpe suesuewo nɔ nu
nom tso Eme. “Ƒo nu na Agakpe la, eye Ana Eƒe tsi.”
217 Ne èhiã ɖeɖekpɔkpɔ, fiẽ sia la, ƒo nu na Agakpe la. Ana Eƒe tsi. Ne
ènye megbedela, fiẽ sia; ƒo nu na Agakpe la, Ana Eƒe tsi. Ne èle afisia,
fiẽ sia, eye Kristo mele asiwò o; èdo hame ɖesiaɖe si li, le dua me la
kpɔ, be yeakpɔ ɖeɖe; ƒo nu na Agakpe la, Ana Eƒe tsi. Mixɔe sea?
Ne ènye megbedela, si te ɖa tso Mawu gbɔ, hesusu be mɔnukpɔkpɔa
ɖeke megali na wò o la; ƒo nu na Agakpe la dzaa ko, eye Ana Eƒe tsi.
218 Èxɔ esia se, kple wò dzi bliboa? Èxɔ se be Mawu ana wòava mea?
Kple wò dzi katã, èxɔe sea? Aleluya! Ele afisia fiẽ sia.
219 Eye ne èle dɔ lém, eye ète nusianu kpɔ le xexeame, ète kpɔ be
yeaɖo gbedoɖametafli la me, ke mète ŋu ɖo gbedoɖametaflia me o;
gbedoɖameta gbalẽviwo le asiwò, eye womexɔ wò o; èyi takpekpe
ɖeka, gayi takpekpe bubu; kplɔla la si ami na wò; èto gbedodoɖameta
fli sia me kpɔ va yi; èyi afi bubu ɖesiaɖe, ke mète ŋu kpɔ dɔyɔyɔ o,
nukaŋutie màƒo nu na Agakpe la fifia o? Ana Eƒe tsi. Ele teƒe. Nukata
màdo Eyama kpɔ zi ɖeka oa? Ge ɖe nuƒoƒo ƒe ɖoɖo me Kplii, fifi laa,
esime Wògale xɔa me.
220 Eƒe Anyinɔnɔ le afisia fifi laa be wòayɔ dɔ mia dometɔ ɖesiaɖe.
Mexɔe se, menya nenema kple nye dzi katã. Mexɔ se be…Nanewo li
siwo nyemenya o, gake nanewo li menya, eye menya be Yesu Kristo,
Mawu gbagbe la ƒe Vi la, le afisia tututu.
221 Esime mele agbagba dzem be mawɔ yɔyɔ va vɔsamlekpui gbɔ
fifia, le nye dzi me la, ŋutegawo le dzedzem ɖe xɔa me afisiafi
fifi—fifi laa. Oo, ele teƒe. Mawu ƒe ŋusẽwo le afisia tututu. Ele teƒe.
Mekpɔe Wòle zɔ ɖem le afisia. Ede asi ʋuʋu me nam tso anyinɔ
ɖeka me yi bubu me, fifia azɔ; elabena dɔlélawo le afisia, eye miaƒe
gbedodoɖawoe nye nusi le ewɔm; be woaɖo kpe Mawu ƒe Nya dzi,
hele gbɔgblɔm be Ele afisia fifi laa be woaƒo nu nɛ, fiẽ sia, Kpe gbadza
ma ke si tsi tre ɖe afima hedze si woƒe susuwo. Ekpɔ afisi nyɔnu, si
ŋu ʋusisidɔ le la le, kple nusianu. Ele afisia fifia. Ne èƒo nu Nɛ la, Ana
Eƒe tsi. Èxɔe se kple wò dzi bliboa?
222 Nukae nye wò susu, aƒenɔ? Kuɖe…Le titina afima tututu. Azɔ,
gbedoɖameta gbalẽvi mele asiwò o, alo? Aƒenɔ si tsɔ nu ɣi bla kɔme,
nɔ anyi ɖe afima tututu. Suklidɔ le ŋuwò, alo? Gbedoɖameta gbalẽvi
mele asiwò o, alo? Gbedoɖameta gbalẽvi aɖeke mehiã na wò o. Èxɔe
se nenema? Èsusu be yeate ŋu aƒo nu na Agakpe la? Èdi be yeaƒo nu



XƆXƆKPƆKPƆ LE BLIBODEDE ME, LE DZIDZƆ ME 29

Nɛ, kuɖe wò aɖuɖɔvividɔ ŋu, fifi laa? Ekema tso ɖe wò afɔwo dzi.
Ele teƒea? Gblɔ ko be, “Mexɔ Yesu Kristo azɔ abe nye dɔyɔla ene,”
eye Mawu akplɔ wò yi aƒe eye wòada gbe le ŋuwò. Ƒo nu na Agakpe
la. Mawu nayra wò. Esɔ gbe. Heyi, eye wò lãme nasẽ.
223 Nuka nèsusu tso eŋu, wò si nɔ anyi ɖe nyɔnu ma ƒe axa dzi, aƒenɔ?
Ʋukaŋɔŋlɔwo le wò atawo ŋu, alo oa? Ele teƒe. Tso ɖe wò afɔwo dzi.
Menye srɔw̃òe nye ma nɔ anyi ɖe gbɔwò afima oa? Ele teƒea? Suklidɔ
hã, le ŋuwò, alo? Ele teƒea? Da wò asi ɖe srɔw̃ò dzi. Esɔ gbe. Mia
kple evea mietso Illinois. Mele teƒe oa? Azɔ mitrɔ yi Illinois, mianɔ
nu ƒom na Agakpe la, ke dɔa adzo le mia dzi eye magatrɔ va gbeɖe
o. Aleluya!
224 Menya nu ɖeka, bena Agakpe la le afisia, Dzidzimewo ƒe Agakpe
si woƒo le gbeadzi. Ele teƒe.
225 Nuka nèsusu le eŋu, aƒenɔ sue si le afima ɖɔ kuku si ŋu seƒoƒo
le? Enɔ anyi ɖe afima eye ƒunukpeƒedɔ le eŋu, wòle didim be nevɔ
na ye. Wò si trɔ le afi bubu kpɔm, èxɔe se kple wò dzi katã bena
Mawu ayɔ dɔ yea? Tso ɖe wò afɔwo dzi azɔ, eye nàtu afɔ anyi, agblɔ
be, “Ƒunukpeƒedɔ la dzo,” ke anɔ nenema. Ƒo nu na Agakpe la, eye
Ana…?…
226 Mele egblɔm na mi be, Yesu Kristo nye eyama ke, etsɔ, egbe, yi
ɖe mavɔmavɔ me. Ele afisia be yeaɖe nusianu ɖe go bena…
227 Nukae nye wò susu kuɖe eŋu, aƒenɔ si nɔ anyi ɖe afima, si gblɔ be,
“woakafu Aƒetɔ,” wò si ŋu nyɔnumedɔ ma le, si do dziwui gbemumu,
sue tɔgbe aɖe, nɔ anyi ɖe afima? Èxɔe se be Mawu da gbe le ye ŋu
azɔa? Tsi tre, minuti ɖeka ko; wò si nɔ anyi ɖe afima tututu. Èxɔe
se kple wò dzi bliboa? Nyɔnumedɔ le ŋuwò. Nutete wònye. Wodo ka
aɖe na wò, nane tɔgbe si anɔ tsia gbɔm̃ le eme. Mele teƒe oa? Ne ele
teƒe la, do wò asi ɖe dzi. Nukae na be megblɔ nenema? Agakpe lae
le nu ƒom na wò. Wò hã ƒo nu Nɛ, eye wò lãme lasẽ. Aleluya!
228 Oo, aleke gbegbe Wòdi be yeahe Eƒe ŋusẽ ƒe ɖeɖeɖegowo vɛ! Eye
mele Mawu ƒe Dɔla kpɔm, Dzo Lilikpo ɖeka ma ke si dze ɖeviawo
yome le gbeadzi, wòle zɔzɔm le xɔ sia me fifia.
229 Mele agbagba dzem be makpɔ nyɔnua ɖe. Ele gbe dom ɖa. Afika
wòle le afisia? Etsi tre ɖe afisia. Ẽ, enye nyɔnu suea ɖe si tsi tre ɖe
afima tututu, eyae nye ame evelia si nɔ anyi ɖe afima. Gbeɖe, e…
Ŋutsu aɖe tae, wòle tsitre ɖo. Srɔŋ̃utsu ahamula aɖe tae èle gbe dom
ɖa ɖo. Mele teƒe oa, aƒenɔ? Ne ele teƒe la, tso ɖe wò afɔwo dzi le
afima tututu. Ɖe srɔŋ̃utsu ahamula aɖe mele asiwò si ta èle gbe dom
ɖa ɖo oa? Ne ele teƒe la, kɔ wò asi yi dzi. Ƒo nu na Agakpe la, eye
Mawu aɖee le—le numa me.

230 Mawu awɔ nu ɖesiaɖe si le afisia, ne miate ŋu awɔe ko. Ɖe miexɔe
sea? Ɖe miele nuƒoƒo ƒe ɖoɖo me Kpakpliia? Ne ele nenema la, mitso
ɖe miaƒe afɔwo dzi azɔ ne miaƒo nu na Agakpe la, eye Agakpe la, ana
Eƒe tsi. Ɖe mialɔ̃ atsoa?
231 Amekae di Eyama hena ɖeɖekpɔkpɔ? Kɔ wò asi yi dzi, nàgblɔ
be, “Medi be Neva nye dzi me.” Mawu nayra wò. Mawu nayra wò.
Mawu nayra wò. Mawu nayra wò, kple wò, kple wò, kpakple wò. Oo,
míatɔwo! Ɛ,̃ amegã.
232 Kansa ma dzo le dziwò le afima, nɔvinyeŋutsu. Edzo. Nàte ŋu ayi
aƒe me eye wò lãme asẽ azɔ. Aleluya! Nyateƒee.
233 Amesiwo katã di be yewoakpɔ dɔyɔyɔ la, mikɔ miaƒe asiwo ɖe
dzi, miagblɔ be, “Aƒetɔ, mele nu ƒom na Wò. Mele nu ƒom na Wò.”
Ele teƒe.
234 Yee ma yina. Amegã, wò tagomebidɔ la dzo le dziwò le afima.
Èvo. Heyi aƒe me; le Yesu Kristo ƒe Ŋkɔ me, èkpɔ dɔyɔyɔ.
235 Amesiame si le xɔa me afisia, si di be yeakpɔ Eyama azɔ la, do
wò asiwo ɖe dzi nàgblɔ be, “Akpe na Wò, Aƒetɔ, be èyɔ dɔm. Mele nu
ƒom na Wò, le Yesu Kristo ƒe Ŋkɔ me, be Nàyɔ dɔm.”
236 Oo amenuveve, Mawu, dɔ Wò ŋusẽ ɖa fiẽ sia, kpakple Gbɔgbɔ
Kɔkɔe ƒe amisisi, esime Wòle xɔ sia me fifia, be wòasagba to ameha
sia dzi. Ke Gbɔgbɔ Kɔkɔe nawɔ nukunu ɖesiaɖe dzro. Na be dɔlélaa
ɖeke alo lãmetututɔa ɖeke nagasusɔ ɖe xɔa me fiẽ sia o. Lɔ̃ Nàyɔ dɔ
amesiame dzro, le Yesu Kristo ƒe Ŋkɔ me. 

